
      መበል 23 ዓመት  ቁ. 333                             30 ሓምለ 2014                     ገጻት 12 ዋጋ 1.00 ናቕፋ 

ገጽ 11
ኣትለት ግርማይ ገብረስላሰ 
ኣብ ኢጣልያ ተዓዊቱ

መሓውር ዘየድልዮ መገሻ

ገጽ 8
ተደጎል - ሓቅታት ኲናትን 
ሰባዊ ባህርን ብግሉጽነት 

እትትርኽ 
ፍልይቲ 
መጽሓፍ

ገጽ 4
ሃይማኖታዊ በዓላትና - 

ድርዒ ሓድነትን ምንብባርን

ገጽ 5
 ምውስዋስ ኣካላትን 
ሕማም ሽኮርን

ረቡዕ

ኤርትራውያን ተቐማጦ 
ዋሽንግተን-ዲሲ፡ ካብ 8 ክሳብ 10 
ነሓሰ ንዝካየድ ፈስቲቫሎም ክገብርዎ 
ዝጸንሑ ምድላዋት ከምዘጻፈፉ፡ ካብ 
ኣወሃሃዲት ሽማግለ ናይ’ቲ ፈስቲቫል 
ዝበጽሓና ሓበሬታ የመልክት።
እቲ “ንርሁው ጽባሕ፡ ሎሚ 

ንስራሕ” ኣብ ትሕቲ ዝብል 
ቴማ ንሰለስተ  መዓልታት 
ዝካየድ ፈስቲቫል፡ ቊሸት ዞባታት፡ 
ቊሸት መንእሰያት፡ ስፖርታዊ 
ውድድራት፡ ስነ-ጥበባውን ባህላውን 
መደባት፡ ምዝንጋዕ ህጻናትን ካልእ 
ንጥፈታትን ከምዘጠቓልል፡ እቲ 
ሓበሬታ ብተወሳኺ የረድእ።
ብመሰረት ሓበሬታ ኣወሃሃዲት 

ሽማግለ ናይ’ቲ ፈስቲቫል፡ እቲ 
መደባት  ብቐንዱ ኣብ ህጻናትን 
መንእሰያትን ዘተኰረ ኮይኑ፡ ስለዚ 
ድማ እቲ ፈስቲቫል ከም ናይ 
ቅድሚ ሕጂ ኣብ ዕጹው ኣዳራሻትን 
ሆቴላትን ዘይኮነ፡ ኣብ ትሕቲ ጽላል 
ቴንዳታትን ክፉት ፓርክን ክካየድ 
እዩ።

ኤርትራውያን ተቐማጦ ዋሽንግተን-ዲሲ፡ ፈስቲቫሎም ንምክያድ 
ምድላዋቶም ኣጻፊፎም

ኣብ ዝተፈላለዩ ከባቢታት ዞባ 
ሰሜናዊ ቀይሕ ባሕሪ ማይን 
ሓመድን ንምዕቃብ ብዝካየድ ዘሎ 
ጻዕሪ፡ ኣብ ንኡስ ዞባ ኣፍዓበት - 
ምምሕዳር ከባቢ ምህዳፍ ብህዝባዊ 
ማእቶት ከዛኒ ማይ ይስራሕ ኣሎ። 

ነቲ ዕማም ዝከታተል ዘሎ ኣቶ 
ሳልሕ እድሪስ ዓሊ ንኤሪና ኣብ 
ዝሃቦ ሓበሬታ፡ ዕላማ’ቲ ብልዑል 
ተሳትፎ ህዝቢ ዝህነጽ ዘሎ ከዛኒ ማይ፡ 
ትሕተ-ባይታዊ ማይ ብምህብታም 
ሽግር ዝስተ ማይ ህዝብን ጥሪትን 
ንምቅላልን ኣብቲ ከባቢ ልምዓት 

ጀራዲን ንምስልሳልን ምዃኑ 
ኣብሪሁ።

ካብ ነበርቲ - ኣቶ ዑስማን 
መሓመድ ፋይድ ብወገኑ፡ ምህናጽ 
ናይ’ቲ ከዛኒ ማይ፡ ነቲ ኣብቲ ከባቢ 
ብፍላይ ኣብ ግዜ ሓጋይ ከጋጥም 
ዝጸንሐ ስእነት ማይ ዓቢ ፍታሕ 
ክኸውን ዘለዎ ልዑል እምነት 
ብምግላጽ፡ ነዚ ንምርግጋጽን ልምዓት 
ጀራዲን ንምስፋሕን ብተወፋይነት 
ይሳተፉ ከምዘለዉ ኣረጋጊጹ። 

ኣብ ወቕቲ ሓጋይ፡ ማይ 

ንምርካብ ልዕሊ ሓሙሽተ ኪሎ-
ሜተር ክጓዓዙ ይግደዱ ምንባሮም፡ 
እዚ ድማ ብፍላይ ጾር ደቂ-ኣንስትዮ 
ኮይኑ ምጽንሑ ዝሓበረት ወይዘሮ 
በኺታ መሓመድ-ኑር፡ ዝስራሕ 
ዘሎ ከዛኒ ማይ ጸገም ነበርትን ጾር 
ደቂኣንስትዮን ዘቃልል ብምዃኑ 
ብልዑል ተሳታፍነት ይሰላሰል 
ከምዘሎ ኣረዲኣ። 

ምምሕዳር ከባቢ ምህዳፍ፡ ሓንቲ 
ካብ 14 ምምሕዳራት ከባቢ ንኡስ 
ዞባ ኣፍዓበት ኮይና፡ ኣስታት 800 
ነበርቲ ኣለውዋ።

ምህዳፍ፡ ብህዝባዊ ማእቶት ከዛኒ ማይ 
ይስራሕ ኣሎ

ኣብ ውሽጥን ወጻእን ዝቕመጡ ዜጋታት ስድራ-ስውኣት ንምንባይን 

ንምጥዋርን ዝወስድዎ ዘለዉ ተበግሶታት፡ ኣብ ቐጠር ዝቕመጡ ዜጋታት 

ነዚ ዕላማ’ዚ ዝውዕል 73 ሽሕን 64 ሪያል ኣበርኪቶም።

እቲ ሓገዝ፡ ሰራሕተኛታት ኩባንያ መካይን ‘ካርዋ’ ዝኾኑ ዜጋታት 32 ሽሕ 

ሪያል፡ ዝተፈላለዩ ግዱሳት ዜጋታት ድማ 41 ሽሕን 64 ሪያል ከምዘወፈዩ፡ 

ካብ ኤምባሲ ኤርትራ ኣብ ቐጠር ዝተረኽበ ሓበሬታ ኣረዲኡ።

ኤርትራውያን ተቐማጦ 
ቐጠር፡ ንመናበዪ 

ስድራ-ስውኣት ዝውዕል 
ልዕሊ 73 ሽሕ ሪያል 

ኣበርኪቶም

ኣሰናዳኢ  
ሳምሶን ሃይለ

saha@zena.gov.er
ቍ.ስ 116266/201820(2220)

ም/ኣሰናዳኢ
ብንያም ፍስሃጽዮን
bife@zena.gov.er
ቍ.ስ 201820(2217)

 ፋክስ። 127749 - ቍ.ሳ.ጶ. 247
hadas@zena.gov.er
ምዝርጋሕ ጋዜጣ 
ቍ.ስ. 200454

ምልክታ 
ቍ.ስ. 125013 - ቍ.ሳ.ጶ. 1284

መዓልታዊት ጋዜጣ

ዮሃንስ ሃይለ
ምስጋና ተዓገስ

ኤደን ሃብተኣብ
ነብያት ጸጋይ

ሳምራዊት መለስ

ለይ-ኣውት

ሓጺር መልእኽቲ ብዛዕባ 
ሕማም ዓሶ

ሕማም ዓሶ ካብ ሕማም ዓሶ ዝሓመመ ሰብ ናብ ጥዑይ ሰብ 
ብመንከስቲ ኣናፊልስ ዝተባህለት ኣንስተይቲ ጣንጡ ኣቢሉ 
ዝመሓላለፍ ሕማም ኢዩ።
ቀንዲ ምልክታት ወይ ስምዒታት ሕማም ዓሶ ድማ፡
- ቁሪቑሪ የብል
- የንቀጥቅጠካ (ገብኢ ይሕዘካ)
- ርእሲ የሕምም
- ሸውሃት ይዓጹ ማለት ናይ ምብላዕ ድሌት ኣይህልዎን
- ድሕሪ ብርቱዕ ረስኒ የርህጽ
- ይቐራጥመካ (መብዛሕትኡ ኣብ መላግቦታትን ጭዋዳታትን)
- ዝበላዕካዮን ዝሰተኻዮን የምልሰካ . . .ወዘተ።
ስለዚ ዝኾነ ሰብ እዞም ኣብ ላዕሊ ዝተዘርዘሩ ምልክታት ወይ 

ስምዒታት ኣብ ነብሱ ይኹን ኣብ ስድራቤቱ ምስ ዝስዕብ ተቐላጢፉ 
ኣብ ከባቢኡ ናብ ዝርከብ መደበር ጥዕና ቀሪቡ ዘድሊ መርመራ 
ብምግባር ብግቡእ መድሃኒት ሕማም ዓሶ ወሲዱ ክፍወስ ይግባእ።

ሚኒስትሪ ጥዕና

መስርሕ ምምሃርን ምስትምሃርን 
ብኣድማዕነት ንኽትግበር፡ ውህደት 
ሕብረተ-ሰብን ዝምልከቶም ኣካላትን 
ክዓዝዝ፡ ንጥፈታት 2ይ ደረጃ ኣብያተ-
ትምህርቲ ዞባ ማእከል ኣብ ዓመተ-
ትምህርቲ 2013/2014 ንምግምጋም 
ኣብ ዝተኻየደ ኣኼባ መዘኻኸሪ 
ቀሪቡ።
 ኣብ’ቲ ብ17ን 18ን ሓምለ 

ዝተቓንዐ ኣኼባ፡ ግዝያዊ ሓላፊ 
ጨንፈር ሚኒስትሪ ትምህርቲ ዞባ 
ማእከል መምህር በላይ ሃብተጋብር 
ኣብ ዘስመዖ መኽፈቲ ቃል፡ ገምጋም 
ንብልጫታትን ሕጽረታት ብግቡእ 
ብምግምጋም ብዝሓየለ ውህደት ናብ 
ዓወት ንምብጻሕ ዝሕግዝ ኣገዳሲ 
መስርሕ ምዃኑ ብምጥቃስ፡ ኩለን 
ኣብያተ-ትምህርቲ ብዕቱብ ንጥፈታተን 
ክግምግማ ኣዘኻኺሩ።
ምቊራጽ ተመሃሮ ብዕቱብነት ክርአ 

ዘዘኻኸረ ሓላፊ ኣሃዱ 2ይ ደረጃ 
ኣብያተ-ትምህርቲ ዞባ ማእከል ኣቶ 
ዮውሃንስ ሰለሙን ብግደኡ፡ ዝተዋሃሃደ 
ኣበርክቶ ንናይ ሓባር ረብሓ ድርኺት 
ስለዝፈጥር፡ መንእሰያት ብብቕዓት ናይ 
ለውጢ ሃዋርያ ንክኾኑ፡ ንትምህርቲ 
ብቐዳምነት ክሰርዕዎ፡ ወለዲ ድማ 
እጃሞም ከበርክቱ ጸዊዑ።
ርእሰ-መምህራን 2ይ ደረጃ 

ኣብያተ-ትምህርቲ ኣብ ዘቕረብዎ 
ጸብጻባት ድማ፡ ኣብ ዝበዝሓ ኣብያተ-
ትምህርቲ ደቂ-ኣንስትዮ ብልዕሊ 70 
ሚእታዊት ተወዳደርትን ተሸለምትን 
ኮይነንምህላወን ንዝተገብረ ወፍሪ 
ዝምስክር ምዃኑ ብምጥቃስ፡ ኣብ 
ወቕቲ ምጅማር ትምህርቲ ዝርአ 
ምድንጓይ መምህራንን ተመሃሮን 
ንትምህርቲ ብኣሉታ ዝጸሉ ስለዝኾነ፡ 
ኩሎም ኣካላት ጻዕርታቶም 
ከዛይዱን ሕጽረታት ብኣጋ ክእለዩን 
ኣዘኻኺሮም።
ተሳተፍቲ ኣብ ዝቐረበ ጸብጻባት 

መስርሕ ምምሃርን ምስትምሃርን ብኣድማዕነት 
ንኽትግበር፡ ውህደት ክዓዝዝ መዘኻኸሪ ቀሪቡ

ድሕሪ ምዝታይ፡ ንዝበረኸ ውጽኢት 
- ርክብ ተመሃሮ፡ ወለድን መምህራንን 
ዝያዳ ክሕይል፡ ክብሪ ሞያ ምምህርና 
ኣብ መንእሰያት ንምስራጽ ክጸዓር 
ዝብሉን ካልኦትን ርእቶታት 
ኣቕሪቦም።
ኣብ መዛዘሚ ናይቲ ኣኼባ፡ 

ዋና ዳይረክተር ክፍሊ ማሕበራዊ 
ኣገልግሎት ምምሕዳር ዞባ ማእከል 

ኣቶ ቃልኣብ ተስፋስላሰ፡ ሕጽረታት 
መመኽነይታ ኮይኖም ገስጋስ ዝሰላሰል 
ስራሕ ከይኰልፉ ጥንቃቐ ክግበር 
ብምዝኽኻር፡ ንተመሃራይ ዘማእከለ 
ኣገባብ ኣመሃህራ ርእሰ-ተኣማንነት 
ተመሃሮ ዝድርዕ ብምዃኑ እናተገምገመ 
ክሰፍሕ፡ መስርሕ ምጽጋን ኣብያተ-
ትምህርቲ ድማ በብደረጃኡ ክትግበር 
ምዃኑ ኣነጺሩ።

ኣብ ንኡስ ዞባ ሰገነይቲ ንሽዱሽተ 
ኣዋርሕ ብማእለማ ክስልጥና 
ዝጸንሓ 15 ኣባላት ማሕበር ብድሆ 
ተመሪቐን።
ኣብ’ቲ ናይ ምምራቕ ስነ-ስርዓት፡ 

ሓላፊ ማሕበር ብድሆ ኣብ ዞባ 
ደቡብ ኣቶ ዳኒኤል ኣስፍሃ ኣብ 
ዘስመዖ ቃል፡ ማሕበር ንኣባላቱ 
ሞያ ብምቕሳም መነባብሮኦም 
ንምምሕያሽ ምስ መሻርኽቲ 
ብምትሕብባር ቀጻሊ ጻዕሪ ይገብር 
ከምዘሎ ብምጥቃስ፡ ሰልጠንቲ 
ዓቕመን ንምምዕባል ኣብ ዘካይድኦ 
ጻዕሪ፡ ማሕበር ኣብ ጎነን ከምዘሎ 

ሰገነይቲ፡ 15 ኣባላት ማሕበር ብድሆ ናይ 
ማእለማ ስልጠና ቀሲመን

ኣረጋጊጹለን።

ኣቦ-መንበር ማሕበር ብድሆ 
ኤርትራ ኣቶ ገብርሂወት ግርማይ 
ብወገኑ፡ ነዚ መደብ’ዚ ክውን 
ንምግባር ኣበርክቶ ንዝገበሩን 
ንዝጸዓሩን መሻርኽቲ ድሕሪ 
ምምስጋን፡ ተመረቕቲ ንዝቐሰምኦ 
ስልጠና ብስራሕ ከማዕብላ ተላብዩ።

ወኪል ተመረቕቲ ድማ፡ 
ብዝተፈላለዩ ኣካላት ንዝተገብረለን 
ሓገዝ ድሕሪ ምምስጋን፡ ንዝቐሰምኦ 
ፍልጠት ብስራሕ ኣማዕቢለን 

ህይወተን ከመሓይሻ ምዃነን 
ገሊጻ።
ጨንፈር ማሕበር ብድሆ 

ዞባ ደቡብ፡ ምስ መሻርኽቲ 
ብምትሕብባር - ኣብ ንኡስ ዞባታት 
መንደፈራ፡ ዓዲ-ዃላ፡ ድባርዋ፡ 
ደቀምሓረ፡ ዓዲ-ቐይሕን ሰገነይቲን 
ንዝርከቡ ኣስታት 100 ኣባላቱ 
ብማእለማ ኣሰልጢኑ ናብ ስራሕ 
ከምዘዋፈረ፡ ሰነዳቱ የመልክት።

ማሕበር ብድሆ፡ ምስ ኤች.ኣይ.ቪ/
ኤይድስ ንዝነብሩ ዜጋታት ዝጥርንፍ 
ሃገራዊ ማሕበር’ዩ። 

ሓረስቶት ንኡስ ዞባ ሞልቊ፡ ካብ 
መጀመርያ ወርሒ ግንቦት ዘካይድዎ 
ዘለዉ ንጥፈታት ክረምታዊ ሕርሻ 
ብጽቡቕ የሰላስሉ ከምዘለው፡ ንወኪል 
ኤሪና ኣብ’ቲ ንኡስ ዞባ ኣብ ዝሃብዎ 
ርእይቶ ሓቢሮም። 
ማእከል ህዝባዊ ኣገልግሎት ቴክኒክ 

ኣብ እዋኑ ዝለኣኸሎም ትራክተራት፡ 
ንጥፈታት ማሕረስ ኣብ ግዜኡ 
ንኽዓሙ ከምዝሓገዞም ዝጠቐሱ 
እቶም ሓረስቶት፡  ድሒሩ ዝጀመረ 
ዝናብ ብጽቡቕ ዝርግሐን ዓቐንን 
ይቕጽል ስለዘሎ፡ ሻቕሎቶም ብመጠኑ 
ከምእተቐንጠጠ ኣብሪሆም። 
እቶም ሓረስቶት ኣብ ሓበሬታኦም፡ 

እኹላት ትራክተራት ኣብ ግዜአን 
ብምምጽአን ክሕረስ ዝግብኦ መሬት 
ብግቡእ ከምእተሓርሰ ብምግላጽ፡ 
ቅድሚ ሕጂ ብሰንኪ ምድንጓይ 
ትራክተራት ከጋጥሞም ዝጸንሐ 
ጸገማት ብምፍትሑ፡ ጻዕርታቶም 
ብምሕያል እቶቶም ንምኽዕባት 
ይሰርሑ ከምዘለው ገሊጾም። 
ካብ ህዝባዊ ኣገልግሎት ቴክኒክ 

ኣቶ ኣርኣያ ረዘነን ኣቶ ብርሃነ 
ተስፋይን ብወገኖም ኣብ ዝሃብዎ 
ሓበሬታ፡ ሓረስቶት ንኡስ ዞባ 
ሞልቊ ዝተመደባሎም ትራክተራት 
ውጽኢታዊ ስራሕ ንኽዓማ ዘርኣይዎ 
ምውህሃድን ምትሕብባርን፡ ኣድማዒ 
ስራሕ ንኽዕመም ሓጋዚ ምንባሩ 
ኣረዲኦም። 
ክኢላ ልምዓት ብቚሊ ኣብ ንኡስ 

ዞባ ሞልቊ መንእሰይ ኣማኑኤል 
ዓንደማርያም ብወገኑ፡ ሓረስቶት 
ብያታውን ዘመናውን ኣገባብ 
ተጠቒሞም መብዛሕትኡ ክሕረስ 
ዝግብኦ መሬት ኣብ ግዜኡ ሳለ 
ዝሓረሱ፡ ኣእካል ድሮ በቚሉ ኣብ 
ጽቡቕ ደረጃ በጺሑ ከምዘሎ 
ሓቢሩ።
መንእሰይ ኣማኑኤል ኣብ 

መወዳእታ፡ ሕርሻዊ ንጥፈታት ናይቲ 
ንኡስ ዞባ ኣብ ግዜኡ ንኽዛዘም ልዑል 
ተራ ንዝተጻወተ ህዝባዊ ኣገልግሎት 
ቴክኒክ ድሕሪ ምምስጋን፡ ሓረስቶት 
ኩነታት ዘራእቶም ክከታተሉ 
ጸዊዑ።

ሓረስቶት ሞልቊ ንጥፈታት 
ክረምታዊ ሕርሻ ብጽቡቕ 
ይሰላሰል ከምዘሎ ሓቢሮም

ኣማኑኤል በርሀ

ስም ቦታ ጠቒሰ፡ “ኣብዚ’ለኹ” ኢለ 
ኣይፈልጥን - ክብል ዝኽእል’ውን 
ኣይመስለንን። ኣብ ዝኾነ ቦታ 
የለኹን - ግን ከኣ ኣብ ኩሉ ስፍራ 
ክትረኽቡኒ ትኽእሉ ኢኹም። እታ 
ዝድቅሰላ ዓራተይ ኣብ ሰገነይቲ ስለ 
ዘላ ሎሚ፡ ኣብ ሰገነይቲ’የ ዘለኹ ክብል 
ኣይክእልን’የ። ካብ ቅሮራ ተበጊሰ ናብ 
ኣስመራ ዝገሽኩለን መዓልትታት 
ውሑዳት ኣይኮናን። ኣስመራ ካብ 
ዓይነይ ከይተኸወለት እንከላ’ውን፡ ካብ 
ቡሬ ናብ ናቕፋ ዝተጓዓዝኩሉ እዋናት 
ኣሎ። ማይ ባሕሪ ልምጽምጽ ኣብ ዘበሎ 
ጸፊሕ እምኒ በሪጠ ተተርኢሰ፡ ኣእጋረይ 
ኣብ ዱሜራ ኣዕሊበ ዝሓደርኩለን 
ለይትታትሲ መዓስ ውሒደን።
መሓውረይ ከይተንቀሳቐሱ መገሻ 

ሓዲረን ውዒለን’የ። ንመገሻ ግድን 
መጓዓዝያ የድሊ’ዩ ዝብል ርድኢት 

የብለይን። ቄሳርን ዱሜራን ትርኣሰይን 
መውደቕ ኣእጋረይን፣ ጸጋማይ ኢደይ 
ኣብ ዳህላክ ሰው ኣቢለ፡ ሰቲት ድማ 
መውደቒ የማናይ ኢደይ ጌረ ክንደይ 

መሓውር ዘየድልዮ መገሻ
ግዜ ዘይገሽኩ’ሞ! ዓሳን ሓርገጽን ብሓደ 
ግዜ ከዋግዖም ኣይተሸገርኩን። እገይሽ 
- ብዘይ ኣካላዊ ምንቅስቓስ እገይሽ። 
እገይሽ’ወ - ኣብ ሓንቲ ነቑጣ ኮይነ ናብ 
ኩሉ እበጽሕ። መጠራን ቈሓይቶን 
ብሓንሳብ እሓቑፈን። ደንደንን ቡያን 
ሓድሕድ አጣምረን። ዕትሮታት 
ሓሬና ምስ ሳርማታት ተሰነይ የላፍነን። 
እገይሽ - ድኻም ዘይብሉ መገሻታት።
መጋይሽቲ ግን እናፍቕ። 

እናፍቕ’ወ ከመይ ደኣ ዘይናፍቕ። 
ምቁር እንተተማቐልካዮ’ዩ መመሊሱ 
ዝምቅር። ኣብ ፍቕርን ልፍንትን’ዩ 
ከኣ ዕረ’ውን ዝምዕር። ኩሉ ግዜ’የ 
መጋይሽቲ ዝዕድም። ስለዝዓደምካ 
ጥራይ ግን እኹል ኣይኮነን። 
ኣድሂኻ ሰማዒ እንተዘይብልካ ዳርጋ 
ዘየድሃኻ’ዩ። ፍቕሪ ከኣ ዘይንቡር 
ጸወታ’ንደኣሉ - ወይ ክልቴኻ ትዕወት 
ወይ ድማ ክልቴኻ ትሰዓር። ኣነ ከኣ 

መልሲ ጥራይ ዘይኮነ፡ እንተላይ ሰማዒ 
ክስእን ከለኹ ፍቕረይ - እዚ ፍቕሪ 
መገሻይ - ንዘካፍሎ እጠፍኣኒ’ሞ፡ 
ምስትምቓረይ ኣዝዩ የንቆልቁል። 
እናሓንሳብ ከኣ መጋይሽቲ ረኺበ ኢለ 

ሕጉስ-ፍንጭሕ እናበልኩስ ሃንደበት 
ህልም ይብሉኒ። ሽዑ፡ ‘ብኻ’ባ በይነይ 
ተበጊሰ’ ኢለ እጠዓስ። ምኽንያቱ፡ 
ፍቕሪ ከም’ዚ ኲናት’ዩ ክብልዎ 

እሰምዕ’የ። ክትንትንዎ ከለዉ ከኣ፡ 
ክትጅምሮ ቀሊል ክትውድኦ ግን 
ከቢድ ይብልዎ። ኣነ ከኣ ሃንደራእ ኢለ 
ዝዓደምክዎም መጋይሽተይ፡ ንግዚኡ 
ሃንጎፋይ ኢሎም ተቐቢሎም ክጠልሙኒ 

ከለዉ፡ “ኮንደኾን ነዛ 
ነብሰይ ተፈጥሮ’ዩ 
መ ጋ ይ ሽ ት ኺ 
እንተበልክዋ እሓይሽ” 
እብል።
ከመ ይ 

ኣቢለ ኢየ’ሞ ባጎኒታታ ባቡር 
ካብ ኣስመራ ንባዓሸራ ንበይነይ 
ክበራረየሎም። ከመይ ኣቢለ ኢየ’ሞ 
መራኽብ በካዕ ብብርሃንን ጸላምን 
በይነይ ክጓዓዘለን። ምስ መን ኮይነ 
ኢየ’ሞ ወግዒ ደበናታትን ማዕበላትን 
ክትንትኖ። ንበይነይ ዘዕለልክዎም 
እዋናት’ኳ ውሑዳት ኣይኮኑን። ግን 
መካፍልቲ እንተሃለወካ’ዩ ዝምቅር። 
እናሓንሳብ ከኣ፡ “ብኻ ተሪፎሙኒ” 

እትብሎም፡ ጥውይዋይ ናይ 
ጽርግያታትን ማዕበል ባሕርን - አረ 
እናሓንሳብሲ ዋላ ጸሓይ ዕራብ - 
እተፍርሖም መጋይሽቲ የጓንፉኒ’ሞ፡ 
ከም’ዚ እናበልኩ እዝምር፤

“ከተማን በረኻን ጸምዩኒ ኩሉ
ዝዛረብ’ምበር ዘዐልል ዘይብሉ
ውህደት ኣካል’ምበር የለን ውህደት 

መንፈስ
ቃላት ክልተ ልሳን ተጋጭዩ 

ይምለስ”  እናበልኩ እቑዝም’ሞ፡ 
እቶም ቃላት ተፈጥሮ ዘየዳምጹ 
ናይ ኣካል መጋይሽተይ ከኣ፡ “ዘረባን 
ዕላልንዶ ፍልልይ ኣለዎ’ዩ?” እናበሉ፡ 
መመሊሶም ንጽምዋይ የጋድድዎ።
ኣቱም ሰባት፣ በጃኹም’ባ 

መጋይሽተይ ኩኑ። ኣብ’ቲ ካብ 
ጎላጉል ደንከል ናብ ሰጣሕ ሜዳታት 

ሰምሃር፣ ካብ ስንጭሮታት ሳሕል ናብ 
ወሓይዝ ባርካ ዝኸዶ ጒዕዞ’ባ ንዑናይ 
ምሳይ። ዓብዱር ቈሪስና’ባ ማህሚመት 
ንመሳሕ። ንኣዱሊስን ዙላን ሒዝናየን 
- ግን ከኣ ከይተማላእናየን’ባ ናብ ፋሕን 
ዓንበርበብን ንኺድ። እስከ ናይ ትማል 
ናይ ምረት መገሻታትና ንዘክሮ። ሎሚ 
እዛ ሎሚ ደኣ’ሞ ካብ ውሽጥና ናብ 
ውሽጥና ንምንታይ ንህከ። ትማሊ’ኳ፣

“ይመጽእ ኣሎ ቁልዒ
ሓዊ ተባራዒ
ብህይወት ሰብ ተጣላዒ፡
ንዘርኢ የለን ይትረፍ ንጥጥቖ
መስኪን መሶብ. . .
ንጣብ ኣይረኸበን፡ ይትረፍ 

ዘማምቖ
ጎጎስ ይትረፍ፡ የለን ቋቖ፡
ናበይ ከይበልና ንግሽ
ከይንሳቐ ኣብ ዕግሽግሽ።” እናበልና 

ፈቐዶ ዓዲ ጓና ዘልሃናት ዝኾንና። 
ሎሚ ደኣ፣
“እንሆ ወሓይዝ እንሆ ኣፍላጋት
ዕምቈት ባሕሪ ዘይውዳእ ጸጋታታ
ነፍሲ ወከፍ ስጒሚ ታሪኽ ምስ 

ቅርስታት’ እናተባህለ፡ ንምንታይ 
መገሻ ንህከ!? ውሑድ ብውሕዱ፡ 
ብኣካል እንተዘይተጓዓዝናስ፡ መሓውር 
ዘየድልዮ ናይ ሓሳብ መገሻ ኣቢልና 

ዘወር’ንዶ ንበላ እዛ ዓድና።

ዒድ ኣልፈጥር ኣልሙባረክ ሎሚ 
ዓመት፡ ፖሊስ ኤርትራ ምስ ሚኒስትሪ 
ዜና ብምትሕብባር ብደረጃ ሃገር ብ28 
ሓምለ ኣብ ቀጽሪ ኤክስፖ - ኣዳራሽ 
G-3 ብድምቀትን ውዕውዕ መንፈስን እዩ 
ተባዒሉ። ኣብቲ መዓልቲ ነቲ ክቡር በዓል 
ብዝምልከት ናይ መኽፈቲ ቃል ዘስምዐ 
ኣዛዚ ፖሊስ ኤርትራ ኮሎኔል መሓሪ ጸጋይ፡ 
ንህዝቢ ኤርትራ ብሓፈሻ። ንኣመንቲ 
ሃይማኖት ምስልምና ከኣ ብፍላይ፡ “እንቋዕ 
ናብዚ ዕዙዝን ክቡርን በዓል ኣብቃዓኩምን 
ጾመ-ልጓም ፈትሓልኩምን” ድሕሪ ምባል፡ 
ሚኒስትሪ ዜና ዒድ ኣልፈጥር ኣልሙባረክ 
ምስ ኣባላት ፖሊስ ኤርትራ ከብዕሎ 
ምውሳኑ ኣመስጊኑ። 
ኮሎኔል መሓሪ ብምቕጻል፡ ህዝቢ 

ኤርትራ ንሃይማኖታዊ በዓላቱ ብሓባር 
ምብዓሉ መርኣያ ሓድነቱን ምንብባሩን 
ምዃኑ ድሕሪ ምጥቃስ፡ እቲ ምትእኽኻብ፡ 
ነቲ ፖሊስ ኤርትራ ዝምነዮን ዝጽዕረሉን 
ዝምድና ህዝብን ፖሊስን ኣብ ምብራኽ 
ኣበርክቶ ከም ዝህሉዎ ከም ዘየጠራጥሮ 
ኣረጋጊጹ።  
“ህዝቢ ኤርትራ ውርጹጽ ስነ-ምግባራዊ 

ኣካይዳ ዝኽተልን ብሉጽ ክብርታት ዝውንን 
ሕብረተ-ሰብ’ዩ። ሓድሕዱ ተኸባቢሩን 
ተሳንዩን ክነብርን ገበናት ካብ ምፍጻም 
ነብሱ ክገትእን ካብ ቅኑዕ ስነ-ምግባር 

ሃይማኖታዊ በዓላትና - ድርዒ ሓድነትን ምንብባርን
ዓንዶም ግርማይ (ወዲ-ደረስ)

ወጻኢ ንዝኸዱ ኣባላት ሕብረተ-ሰብ ድማ 
ዓገብ ክብልን ክእርምን ዝኽእል ጭዋ 
ህዝቢ ድማ’ዩ። እዞም ብሉጻት ክብርታት 
ከይሸራረፉን ብልጹነቶም ዓቂብና ንፍጮ 
(ክርዳድ) ሕብረተ-ሰብ ዝዀኑ ዜጋታት 
ዕድል ከይንህብን ናብቲ ቅኑዕ መኣዝን 

ከም ዝሰምሩ ክንገብርን ከኣ፡ ናይ ኩላትና 
ጻዕሪ ዝሓትትን ዕሽሽ ክበሃል ዘይግብኦን 
ዕማም’ዩ” ኢሉ። ኮሎኔል መሓሪ ጸጋይ 
ብተወሳኺ ብኣጋጣሚ ናይቲ ክቡር በዓል፡ 

መራሕቲ ሃይማኖት ብሉጽ ክብርታትና 
ኣብ ምዕቃብን ምኹስኳስን፡ ንግጉያት 
ተርእዮታት ኣብ ምእራምን ምንቃፍን 
ከምኡ’ዉን ኣብ ምጉስጓስ ዕቱብ ቆላሕታ 
ሂቦም ክዋስኡሉ ኣዘኻኺሩ። 
ኣብ መወዳእታ ከኣ፡ ፖሊስ ኤርትራ፡ 

ሰላምን ጸጥታን ንምስፋንን ቅሳነት ህዝቢ 
ንምርግጋጽን ኣብ ዘካይዶ ወፍሪ፡ ምሉእ 
ደገፍን ተወሳእነትን ህዝብን ትካላት 
መንግስትን ሃይማኖታዊ ትካላትን ከም 
ዘይፍለዮም ብምእማን፡ ፖሊስ ኤርትራ ነዚ 
ንምርግጋጽ መዓልትን ለይትን ከይተሓለለ 
ከምዝሰርሕ ኣስሚሩሉ።  
ኣብቲ ክቡር ኣጋጣሚ ንገለ ኣባላት 

ፖሊስን ዕዱማት ኣካይሽን ኣዘራሪብና 
ኣለና። ፈለማ ዘዘራረብናዮ ሜጀር ንርኣዮ 
ተኽለ (ኣንዋር) እዩ። “ህዝቢ ኤርትራ 
ብሉጽ ክብርታት ዝውንን ጭዋ ህዝቢ ከም 
ምዃኑ መጠን፡ ኣብ ከምዚ ዝበለ ሃይማኖታዊ 
በዓላት ኣማኒ ክልቲኡ ሃይማኖት ብሓባር 
ምዓሉ ንድሕረ ባይታ’ዛ ሃገር ብዝግባእ 

ንዝግንዘብ ወገን ዘደንቕ 
ኣይኮነን፡፡ እዚ ቅዱስ 
ባህሊ’ዚ ዝጸንሐን ዘሎን 
እናደመቐን እናተኾልዐን 
ድማ ዝኸይድን ልምዲ’ዩ’’ 
ክብል ድማ ገሊጹዎ። ንሱ 
ኣስዒቡ “ዒድ ኣልፈጥር 
ሎሚ ዓመት ፍልይቲ 
ዝገብራ፡ ህዝብን ፖሊስን 
ንመጀመርታ ግዜ፡ 
“ህዝብን ፖሊስን ኣብ 
ሓደ መኣዲ” ብምባል ኣብ 
ሓደ ኣዳራሽ ክጽምብሉዎ 
ምኽኣሎም ዘሐብን 
ተርእዮ’ዩ” ብምባል፡ ህዝቢ 
ኤርትራን ፖሊስን ዋላ’ኳ 
ኣብ ስራሕ ዘይነጻጸሉ 
ክልተ ገጻት ናይ ሓንቲ 

ሳንቲም እንተዀኑ፡ ዝያዳ ካልእ 
እዋን ሎሚ ኣብ ከምዚ ዝኣመሰለ 
ዓቢ በዓል ሓቢሮም ክዛነዩን ክድሰቱን 
ግን ፍሉይ ምዃኑ ኣረዲኡ። ሜጀር 

ንርኣዮ ብተወሳኺ 
“ህዝቢ ኤርትራ፡ 
ንኹሎም ዝግልገለሎም 
ክ ብ ር ታ ቱ ን 
ልምድታቱን ሚዛኖምን 
ኣገባባቶምን ሓልዩ 
ብሓድነት፡ ፍቕርን 
ስኒትን ተወሃሂዱ ዝነብር 
ህዝቢ ምዃኑ ድሕሪ 
ምዝርዛር፡ ኣብ ከምዚ 
ዝበለ ኣጋጣሚ ጥራይ 
ዘይኰነ ኣብ ኩሉ 
ኣነባብራኡ ዘይነጻጸል 
ኣካይዳ ዘለዎን እዚ ድማ 
እናተወራረሰ ዝመጸ 
ሃብታም ሃገራዊ ውርሻ 
ምዃኑን ኣብሪሁ። ኣብ 
መወዳእታ ድማ ንሓሳቡ 
ብኸምዚ ዛዚምዎ። “እዚ 
ሎሚ ተሓቛቚፍናን 
ኣብ ሓደ ኣደራሽ ዓሲልናን እነብዕሎን 
እንጽምብሎን ዘለና ዒድ ኣልፈጥር እኹል 
ምስክር ናይቲ ከም ዓረ ዝደልደለ ሓድነት 

ህዝቢ ኤርትራ ዝገልጽ’ዩ።”      
ኣቶ ጣህር ሓመድኑር ካብ ኣህጉራዊ 

ማዕርፎ ነፈርቲ ኣስመራ ከኣ ብግደኡ፡ “እዛ 
ናይ ሎሚ ዓመት ዒድ ኣልፈጥር፡ ህዝብን 
ፖሊስን ብሓባር የብዕልዋ ኣለው። ኩሉ 
ኣብዚ በዓል ንምስታፍ ናብዚ ኣደራሽ 
ዝመጸ ዕዱም’ውን ከከም ኣመጻጽኣኡ 
ዝተቐረበሉ ሽሻይ እናተቛደሰ መምስ 
ዝቐርቦ ወጃዕ ክብልን ክዘናጋዕን ካብ 
ምርኣይ ዝዓቢ ጸጋ የለን” ኢሉ። ነቲ 
ብኣባላት ፖሊስ ዝተኻየደ እንግዶት ድማ 
ውሕሉል ስራሕን ቅዱስ ስነ-ምግባርን 
ዝተኸተለን ዘቕንእን ተግባር ምዃኑ 
ጠቒሱ ድማ ኣብ መወዳእታ “ናይ ሎሚ 
ዓመት ዒድ ኣልፈጥር፡ ሰናይ ክራማት 
ብዘበስር ዝናብ ተሰንያ ትበዓል ብምህላዋ 
እንሻላህ ግሩም ናይ ምህርቲ ዓመት 
ክኾነልና እምነ’’ ኢሉ። 
ወይዘሮ ኣብርሀት ተኽለ ኣብ ዒድ 

ኣልፈጥር ንምስታፍ ተዓዲማ ዝመጸት’ያ። 
ንሳ ኣብ ከምዚ ዝበለ ኣጋጣሚ 
ንመጀመርታ ግዜኣ እያ ተሳቲፋ። ነቲ 
ሃዋሁ ናይቲ ክቡር በዓል ኣመልኪታ 
ድማ ከምዚ ትብል፡ “ዒድ ኣልፈጥር 
ንምብዓል ኣብዚ ምስታፈይ ሓጐሰይ 
መግለጺ የብሉን። ከምዚ ዝበለ ክልቲኦም 
ሃይማኖት ብሓባርን ብፍቕርን ዝጽንብሉዎ 
ዓቢ በዓል ምሕዋሰይ እሞ ድማ ህዝብን 
ፖሊስን ብሓባር ክጽምብሉ ምርኣየይ 
ንዓይ ዓቢ ቁም ነገር’ዩ። ኣብዚ ኣደራሽ 
ዘሎ መንፈስ’ውን ኣዝዩ ዘሐብንን ባህታ 
ዝፈጥርን’ዩ” ድሕሪ ምባላ፡ ንኣባላት ፖሊስ 
ስለ’ቲ ምቕሉል ተወፋይነቶም ኣድኒቓ። 
ፖሊስ ኣብ ኩለንትናዊ ምንቅስቓሳቶም፡ 
ኣብ ስነ-ስርዓቶምን ምቕባል ኣጋይሾምን 
ከምኡ’ውን ጸጥታዊ ጉዳያትን ዝነኣድ 
ምዃኑ ከኣ ወሲኻ ገሊጻ። 
ኣብ መወዳእታ ተሳተፍቲ፡ ኣብ 

ውሽጥን ወጻእን ንዝነብር ህዝቢ ኤርትራ 
ርሑስ ዒድ ኣልፈጥር ክዀነሉን ትካላትን 
ሚኒስትርታትን ድማ ካብዚ ናይ ሎሚ 
ኣገባብ ኣበዓዕላ ምርኩስ ገይረን ንሳተን’ውን 
ከም መደብ ሒዘን ክሰርሓሉን ክስዕብኦን 
ብምልባው፡ እዚ ህጡር ክራማት ክቕጽል 
ተመንዮም።
ኣብቲ ሰዓት 3፡00 ድ.ቀ. ዝፈለመ 

ጽምብል ዒድ ኣልፈጥር ኣልሙባረክ፡ ጉጅለ 
ባህሊ ፖሊስ ከምኡ’ውን ድምጻውያን 
ስዒድ ዓብደላ (ወዲ-ዓብደላ)፡ ኤልሳ ኪዳነን 
ካልኦት ዕዱማት ስነ-ጥበበኛታትን ንዝህቢ 
ከላህዩዎን ከዘናግዑዎን ውዒሎም።

ኮሎኔል መሓሪ ጸጋይ

ወ/ሮ ኣብርሀት ተኽለ

ኣቶ ጣህር ሓመድኑር

ሜጀር ንርኣዮ ተኽለ (ኣንዋር)

ስእሊ - ታእዛዝ ኣብርሃ

ዳይር የማነ

እቲ ዝበለጸ መድሃኒት ናይ ሕማም 
ሽኮር። ምውስዋስ ኣካላት እዩ። ምውስዋስ 
ኣካላት እዚ ዝስዕብ ረብሓታት ይርከቦ።
• ኣብ ደም ዝርከብ መጠን ሽኮር ኣብቲ 

ዝድለ ዓቐን ደው ንኽብል ይሕግዝ
• ጥዑይ ኣካላዊ ሚዛን ክትውንን 

የኽእል
• ተወሳኺ ሓይሊ ይፈጥር
• ጭንቀት የጉድል
ሽኮር ዘለዎ ሰብ ኣካላዊ ምውስዋስ 

ከዘውትር ኣብ ዝነቕለሉ እዋን ክገብሮ 
ዝግብኦ ኣገባባት፦ 
• ምውስዋስ ኣካላት ቅድሚ ምጅማርካ 

ምስ ሓኪም ተላዘብ

ዘይንጡፍ ኣትካኺ ሽጋራ። እቲ ኣብ ጥቓ ሽጋራ ዘትክኽ ሰብ ብምህላዉ 
ነቲ ትኪ ብኣፍንጫኡ ስሒቡ ናብ ሳምቡኡ ዘእቱ ሰብ እዩ። ከምዚ ዓይነት ሰብ 
ልክዕ ከምቲ ንጡፍ ኣትካኺ ንዝተፈላለዩ ሕማማት ዝተቓለዐ ምዃኑ ዝተፈላለዩ 
መጽናዕታዊ ጽሑፋት የረጋግጹ።
ሽጋራ ፡ ጠንቂ መንሽሮ ዝኾነ ዝተፈላለዩ ደቀቕትን ደረቕን ኬሚካላት ዝሓቖፈ 

ጠቐር ይውንን። ካብኡ ሓሊፉ፡ ኣብ ዉሽጢ ደም ንዝርከብ መጠን ኦክሲጅን ዝንኪ 

ካርቦን ሞኖክሳይድ ዝተባህለ ሓደገኛ ጋዝ’ውን ኣለዎ። ሕማም ልቢ ንምስዓብ 
ዓቢ ተራ ዝጻወትን ወልፊ ዘትሕዝን ኣብ ትምባኾ ዝርከብ ኒኮቲን ዝተባህለ 
መርዛም ቀመም’ዉን ኣካል ናይ ሽጋራ እዩ። ኣብ ዉሽጢ ሳምቡእ መጠን 
ዓልገት ከምዝውስኽ ብምግባር ንዝተፈላለዩ ረኽስታት ጠንቂ ዝኾኑ መርዛም 
ጋዛትን ሃይድሮካርቦንን’ውን ኣብ ሽጋራ ይርከቡ። ብተወሳኺ፡ ዶሮናን ካልኦት 
በነንቲ ነገራትን ብኣፍንጫ ኣቢሎም ናብ ሳምቡእ ከይኣትዉ ብምክልኻል ጽሬት 
ሳምቡእ ንምሕላው ዝፍጠሩ ‘ሲልያ’ ዝበሃሉ ደቀቕቲ ጸጕሪ ብምጥፋእ፡ ንሳምቡእ 
ኣደዳ ዝተፈላለዩ ረኽስታት ዝገብር ሃይድሮጅን ስያናይድ ዝተባህለ መርዛም ጋዝ 
ይውንን። ብዘይካ’ዚኣቶም። ሽጋራ ንዝተፈላለዩ ሕማማት ዘቃልዑ ልዕሊ 4000 
ሓደገኛታት ኬሚካላት ኣለውዎ። 
ኣብዚ እዋን’ዚ፡ እቶም ሽጋራ ዘየትክኹ ግን ከኣ ኩነታት መነባብሮኦም ምስ’ቶም 

ሽጋራ ዘትክኹ ሓቢሮም ንኽነብሩ ወይ ከኣ መዓልታዊ ንዝተወሰነ ሰዓታት ምስኦም 
ንክጸንሑ ዘገድዶም ሰባት። ልክዕ ከምቶም ኣትከኽቲ ንዝተፈላለዩ ሕማማት 
ዝተቓልዑ ምዃኖም ተረጋጊጹ’ሎ። ኣብ ገዛኻ። በዓልቲ ቤትካ። ደቅኻን ካልኦት 
መቕርብካን ዝነብሩ ክኾኑ ይኽእሉ። ስለዚ። ኣብ ገዛኻ ተትክኽ ምስትኸውን ነዞም 
ኣባላት ስድራቤትካ ንዝተፈላለዩ ሕማማት ተቃልዖም ምህላውካ ተገንዘብ። እቶም 
ብዕድመ ዝደፍኡ ኣባላት ስድራቤትካ። ብሰሪ’ቲ ንስኻ ተትክኾ ሽጋራ ብዝተፈላለዩ 
ሕማማት ልቢ ክጥቅዑ ይኽእሉ። እቶም ህጻናት ደቅኻ ከኣ ሳምቡኦምን ካልእ 
ኣካላት ሰብነቶምን ብግቡእ ዘይተረረ ብምዃኑ። በዞም ዝስዕቡ ሕማማት ብቐሊሉ 
ክጥቅዑ ይኽእሉ።
• ምስትንፋስ ዝኸልእ ከቢድ ሕማም ኣፍልቢ - ከም ረኽሲ ሳምቡእ ኒሞንያን 

ብሮንካይትስን።
• ኣዝማ።
• እዝኒ ዘሕብጥን ናይ ምስማዕ ክእለት ዘጉድልን ኦቲቲስ ሜድያ ዝተባህለ 

ተመሓላላፊ ሕማም
• ንሞት፡ ንናይ ኣእምሮ ምዝንባል። ንልምሰት መሓውርን ንምጕዳል ናይ 

ምስማዕ ብቕዓትን ጠንቂ ዝኸውን ሕማም ኣንቅጺ ወዘተ…
ስለዚ፡ ኣባላት ስድራቤትካ ኣብ ዘለውዎ ቦታ ኮይንካ ሽጋራ ምትካኽ። ነቲ 

ኣብ ልዕሌኻ ክወርድ ዝኽእል ናይ ጥዕና ጸገም ሓሊፉ። ንኣባላት ስድራቤትካ 
ኣይ ብኢዶም ኣይ ብእግሮም ኣደዳ ዝተፈላለዩ ሕማማት ዝገብር ስለዝኾነ 
ሕለየሎም።

• ናይ እግሪ ጉዕዞ። ምሕምባስ። 
ምዝዋር ብሽክለታ። ምስዕሳዕ። ኣይሮቢክስ 
ምዝውታር ወዘተ… ሓገዝቲ ዓይነታት 
ምውስዋስ ኣካላት እዮም።
• ካብዞም ዓይነታት ምውስዋስ ኣካላት 

እቶም ዝበለጸ ባህታ ክፈጥሩልካ ዝኽእሉ 
መሪጽካ ኣዘውትሮም።
• ምውስዋስ ኣካላት እተዘውትረሉ 

ግዜን ቦታን መሪጽካ ኣብ መዘክርካ 
ኣስፍሮም
• ኣብ እትገብሮ ምውስዋስ። ኣእጋርካ 

ከይትቑጸ ጫማኻ ማዕረ እግርኻ ምዃኑን 
ካብ ጡጥ ዝተሰርሐ ካልሲ ከምዝወደኻን 
ኣረጋግጽ

መደብ ምውስዋስ ኣካላት ክምልሶም 
ዘለዎ ሕቶታት
መዓስ፦ እቲ ዝበለጸ ግዜ ምውስዋስ 

ኣካላት ካብ ሰዓት 1 ክሳብ ሰዓት 1 
½ ቀትሪ፡ ድሕሪ መግቢ እዩ። መጠን 
ሽኮር ደምካ ትሑት እንተሃልዩ (ትሕቲ 
90mg/dl)። ቅድሚ ምውስዋስ ኣካላት 
ምጅማርካ ስታርች ዘለዎ መግቢ 
ክትወስድ ይግባእ። መጠን ሽኮር ደምካ 
ልዑል እንተሃልዩ ግን (ልዕሊ 300mg/
dl) ምውስዋስ ኣካላት ከይገበርካ ክትጸንሕ 
ይግባእ። ምኽንያቱ።-
ምውስዋስ ኣካላት ንመጠን ሽኮር ኣብ 

ሰብነትካ መሊሱ ከምዝዛይድ ክገብር 
ስለዝኽእል። 
ንኽንደይ ግዜ፦ ኣብ መዓልቲ ካብ 30-

60 ደቓይቕ። ኣብ ሰሙን ካብ 5-6 ግዜ። 
ብ5-10 ደቓይቕ ኣብ መዓልቲ ብምጅማር 
እናወሰኽካ ምቕጻል ተመራጺ እዩ።
ናይ መረሳሰኒን መዝሓልን ሰብነት ግዜ 

ክፍለ ይግባእ። ምውስዋስ ኣካላት ምስ 
ገበርካ ምስቲ ቅድሚ ምውስዋስ ምግባርካ 
ዝነበረ ኩነታትካ ብምንጽጻር ከቢድ 
ድኻም እንተተሰሚዑካ ልዕሊ ዝግባእ 
ተንቀሳቒካ’ለኻ ማለት ስለዝኾነ። ኣብ 
ዝቕጽል ክትንኪ ይግባእ። 
ዓቐን ህርመት ልቢ፦ ኣብ ግዜ 

ምውስዋስ ኣካላት ህርመት ልብኻ ክሳዕ 
ክንደይ ክበጽሕ ከምዝግብኦ ምስ ሓኪምካ 
ተላዚብካ ፍለጥ። ምውስዋስ ኣካላት 
እናገበርካ ክትዛረብ ኣብ ዘይትኽእለሉ 
ደረጃ ክሳብ ትደክም ኣይትስራሕ። 

 ምውስዋስ ኣካላትን ሕማም ሽኮርን ሳዕቤን ምትካኽ ሽጋራ ኣብ ገዛ

ቪታሚን ‘ዲ’ ካብ ዝተፈላለዩ ዓይነታት 
መግቢ - ካብ ከም በዓል ዓሳ። እንቋቚሖ። 
ጸባ ወዘተ… - ክርከብ ዝከኣል’ኳ እንተኾነ። 
ናይ ጸሓይ ጸርጊ ኦልትራቫዮለት ግን እቲ 
ዝበለጸ ምንጪ ቪታሚን ‘ዲ’ እዩ። ንሓጺር 
ግዜ ንጸሓይ ምቅላዕ ኣካላትና ዘድልዮ 
ዓቐን ቪታሚን ‘ዲ’ ንከፍሪ ይሕግዝ። 
ይኹን’ምበር። ናይ ጸሓይ ጨረር መንሽሮ 
ናይ ቆርበት ከስዕብ’ዉን ይኽእል እዩ። 
ስለዚ። ከስዕቦ ካብ ዝኽእል ሓደጋ መንሽሮ 
ቆርበት ተጠንቂቕና ካብ ጸሓይ እቲ ዝበለጸ 
ቪታሚን ‘ዲ’ ክንረክብ ንኽእል። 
ቪታሚን ‘ዲ’ ኣብ ደምና ዘሎ ብዝሒ 

ካልሼም ዝቆጻጸር ሆርሞን እዩ። ጥዕናኡ 
ዝሓለወ ኣዕጽምቲ። ጭዋዳታትን ኣስናንን 
ንኽንውንን ከኣ ልዑል ተራ ይጻወት። 
ዋሕዲ ቪታሚን ‘ዲ’ ዘርእዮ ዓበይቲ 
ምልክታት ዘይክህልዎ ይኽእል እዩ። 
ቃንዛ ጭዋዳታትን ኣዕጽምትን። እቲ ኣብ 
ህጻናት ናብ “ሪኬትስ” ተባሂሉ ዝፍለጥ 
ምጥውዋይ ኣዕጽምቲ ዘምርሕን ኣብ 
እኹላት ከኣ ናብ ሕማም ረቂቕ ኣዕጽምቲ 

(ኦስትዮማላቭያ) ዘምርሕን ምውናን 
ልስሉስ ኣዕጽምትን ግን ቀንዲ ምልክታቱ 
እዮም።
ቆርበትና ኣብ ሓደ ግዜ ብሓገዝ ጸሓይ 

ዝተወሰነ መጠን ቪታሚን ‘ዲ’ እዩ ከፍሪ 
ዝኽእል። ስለዚ። ብመጠን’ቲ ንጸሓይ 
ንቃለዖ። ምፍራይ ቪታሚን ‘ዲ’ መጠኑ 
ይውስኽ ማለት ኣይኮነን። ብኣንጻሩ። 

ንነዊሕ ግዜ ንጸሓይ ምቅላዕ ናይ ቆርበት 
መንሽሮ ንከነጥሪ ዝህሉ ተኽእሎ የዕቢ። 
ጸሓይ ምስ ዝበዝሕ፡ ብሓፈሻኡ ንዝኾነ 
ዓይነት ቆርበት መንሽሮ ከቃልዕ ይኽእል 
እዩ። ካብኡ ናብኡ ግን ኣብ ሕብሪ 
ብምምርኳስ ብቐሊሉ ንመንሽሮ ክቃላዕ 
ዝኽእልን ዝያዳ ክጻወር ዝኽእልን ዓይነት 
ቆርበት ኣሎ።  

ጸርጊ ጸሓይ - ከም ምንጪ ቪታሚን ‘ዲ’

ዳሃብ
 ዳዊ

ት -
 ቤተ

ልሄም
 ታደሰ

ምልክታ
ኣቶ ኣልኣሚን መዓሾ ስዒድ ዝተፈቕደሎም ናይ ህንጻን ሕርሻን መሳርሒ ትካሎም “ኣፍሪቃ ናይ 
ህንጻን ሕርሻን መሳርሒ መሸጢ” (AFRICA CONSTRACTION AND AGRI. MATERIALS) 
ተባሂሉ ክስየመሎም ስለዝሓተቱ፡ እዚ ናይ ንግዲ ስም ቅድሚ ምምዝጋብና ዝቃወም ኣካል እንተሎ ኣብ 
ውሽጢ ሓደ ወርሒ ካብ ሕጋዊ ቤ/ፍ መአገዲ የቕርብ። እንተዘይኮይኑ ዝቃወም ኣካል ከምዘየለ ተቖጺሩ 
እዚ ናይ ንግዲ ስም ከምንምዝግቦ ነፍልጥ።

ክፍሊ ውሽጣዊ ንግዲ

ምልክታ

ወ/ሮ ስቲ መሓመድብርሃን ስዒድ ዝተፈቕደለን ናይ ቤት ስፌት ትካለን “ኣቢ ቅዲ ክዳን” “IBI 
FASHION” ተባሂሉ ክስየመለን ስለዝሓተታ፡ እዚ ናይ ንግዲ ስም ቅድሚ ምምዝጋብና ዝቃወም ኣካል 
እንተሎ፡ ኣብ ውሽጢ ሓደ ወርሒ ካብ ሕጋዊ ቤት ፍርዲ መአገዲ የቕርብ። እንተዘይኮይኑ ዝቃወም ኣካል 
ከምዘየለ ተቖጺሩ ናይ ንግዲ ስም ከምንምዝግቦ ነፍልጥ።

ክፍሊ ውሽጣዊ ንግዲ

ምልክታ
ብዕለት 28 ሰነ 2014 ኣባላት ቦርድ ትካል ሳባር ጉማ መፍረ ማዕድናዊ ማይ (E.M.W.F) ኣብ 
ዝተኣከቡሉ እዚ ዝስዕብ ውሳነ ኣመሓላሊፎም።
1. ኣቶ መሓመድ ስዒድ በሽር፡ ኣቦ ወንበር
2. ወ/ሮ ትርሓስ ቢተው፡ ዋና ጸሓፊት ኮይኖም ክምረጹ ከለው
ከምኡ’ውን፡

ኣቶ ሚኪኤል ገ/እግዚኣብሄር ኣካያዲ ስራሕ (General Manager) ኮይኑ ከም ዝተመዘዘ ንሕብር።

ምልክታ

ብስም ኣቶ ዓይኖም ሃብተማርያም ምስግና ዝተመዝገበ ኣብ ካንበበሎ ዝርከብ ቁ.ምስክር ወረቐት 120113 
መወከሲ ቁ.124823 ስለዝጠፍኣኒ፡ ዝረኸበ ወይ ብዕዳ ሒዘዮ ዝብል እንተሎ ቁ.ቴሌፎን 07305494 
ክሕብረኒ እንተዘይኮይኑ መተካእትኡ ክወሃበኒ ብትሕትና ይሓትት።

ኣቶ ዓይኖም ሃብተማርያም ምስግና 
ብወኪለይ ኣበባ ተስፋማርያም ሓጎስ

ምልክታ ጨረታ

ኣብ ትሕቲ ክ/ኢሚ/ዜግነትን ዝመሓደር ቤ/ጽ/ጉ/ስደተኛታት ናይ ጽሬት መሳርሒ ኣጫሪቱ ክዕድግ 
ስለዝደለየ ግዱሳት ንጨረታ ይዕድም።

ተጫረትቲ ከማልእዎ ዘለዎም 
- ናይ 2013 ዝተሓደሰ ናይ ንግዲ ፍቓድ ዘለዎም፡፡
- ተወዳደርቲ መጫረቲ ሰነድ 100 ናቕፋ ብምኽፋል ካብ ቤት ጽሕፈት ጉ/ስደተኛታት ይወስዱ።
- ምልክታ ጨረታ ኣብ ጋዜጣ ሓዳስ ኤርትራ ካብ ዝወጸሉ ኣብ ውሽጢ ሓሙሽተ ናይ ስራሕ መዓልታት 
መጫረቲ ሰነዳቶምን CPO ናይ ዘቕረብዎ ዋጋ 10% ብምትሕሓዝ ብዝተዓሸገ ሰታሪት ንቤ/ጽ/ጉ/ስደተኛታት 
የቕርቡ።
- ጨረታ ተጫረትቲ ወይ ሕጋውያን ወከልቶም ኣብ ዝተረኽብሉ ምልክታ ጨረታ ኣብ ጋዜጣ ካብ ዝወጸሉ 
ኣብ ሻድሻይ ናይ ስራሕ መዓልቲ ሰዓት 10፡30 ቅ.ቀ ኣብ ቤ/ጽ/ጉ/ስደተኛታት ይኽፈት።
ቤ/ጽ/ጉ/ስደተኛታት ዝሓሸ ኣማራጺ እንተረኺቡ ጨረታ ብኸፊል ይኹን ብምልኣት ናይ ምስራዝ መሰሉ 
ዝተሓለወ ኢዩ።

ኣድራሻና፦ ፊት ቤት ትምህርቲ ፊንላንድ ሚስዮን እዩ።
ቤ/ጽ ስደተኛታት

ኣገዳሲ ምልክታ

ሃገራዊ ፌስቲቫል ኤርትራ 2014 ካብ 15-23 ነሓሰ ኣብ ኣስመራ ቀጽሪ ኤክስፖ ክካየድ ስለ ዝኾነ ንግዱሳት 
ይዕድም።

፨ ኣገልግሎት መግብን መስተን፡
፨ መሸጣ ፍርያት ውሽጢ ሃገርን ወጻእን (ባዛር)፡
፨ ምህዞን ሰንዓን፡
፨ ጉጅለታት ባህሊ ቆልዑን መንእሰያትን፡
ከምኡ ውን ኣብ ዝተፈላለዩ ንጥፈታት ክትሳተፉ ትደልዩ እዚ ምልክታ’ዚ ኣብ ጋዜጣ ካብ ዝወጸሉ ዕለት 
ጀሚሩ ክሳብ ዕለት 11 ነሓሰ 2014 ኣብ ከባቢ ሲቲ ፓርክ ዝርከብ ቤ/ጽ ሃ/ኣ/ሽ/በዓላት መጺእኩም 
ክትምዝገቡ (ቅጥዒ ክትመልኡ) ንሕብር።

ሓበሬታ
ኣብ መደብ ጉጅለታት ባህሊ፡ ቆልዑን መንእሰያትን፡ ምህዞን ሰንዓን ንትሳተፉ ከምቲ ልሙድ ኣብ መወዳእታ 
ንብሉጽ ስራሕ (ሙዚቃ፡ ድራማ፡ ትልሂት) ናይ መተባብዒ ሽልማት ኣለዎ።

ቤ/ጽሕፈት ሃ/ኣ/ሽ/በዓላት

ሓራጅ
ኣብ መንጎ ከሳሲ ኣቶ ቶማስ ከበዶም ተኸሰስቲ ኣለማሽ ወልዱ +11 ዘሎ ናይ መኪና ክርክር እዚ ናይ 
ወረስቲ ንብረት ዝኾና፦

1. ER-1-05744 ማርቸድስ ዝዓይነታ ብክኢላ ናቕፋ 50,000 ስለዝተገመተት
2. ER-1-00225 ጂፕ ዝዓይነታ ብክኢላ ናቕፋ 20,000.00 ስለዝተገመተት
ኣብቲ ዝግበር ጨረታ ክሳተፍ ዝደሊ ቅድሚ ዕለት ሓራጅ ዘሎ ሓሙሽተ መዓልታት ጀሚርኩም ናይቲ 
ዝረቋሕኩሞ መጠን ገንዘብ ብዝተዓሸገ ሰታሪት ኣብ ቤ/ጽ/ዋና/ፈጻሚ ፍርዲ ቁ.62 ዝተዳለወ ሳንዱቕ 
ኣታዊ ይግበር ብተወሳኺ ኣብ ዕለት ሓራጅ ናይቲ ዝተዋህበ ግምት ¼ ብስም ፈጻሚ ፍርዲ ሲ.ፒ.ኦ 
ኣስሪሑ ወይ ናይ ባንክ ተጠራቓሚ ሕሳብ ደብተር ሒዙ ብምቕራብ ክወዳደር ይኽእል።
ዝቃወም ኣካል ካብ ዝምልከቶ ቤ/ፍርዲ መአገዲ እንተዘይኣቕሪቡ ሓራጅ ኣየቋርጽን።

ዕለት ሓራጅ፦ 25/8/2014
ሰዓት ሓራጅ፦ 3፡00 – 4፡00 ድ/ቀትሪ
ቦታ ሓራጅ፦ ላዕለዋይ ቤት ፍርዲ ኣስመራ ቁ.27
ሓበሬታ ዝደሊ ኣብ ላ/ቤ/ፍ/ቁ.65 መጺኡ ሰነድ ክውከስ ይኽእል። መኪና ክርኢ ዝደሊ ኣብ ዓዲ “ቀ” 
እንዳ ኣቶ መንግስትኣብ ሃይለ ከይዱ ክርኢ ይኽእል እዩ።

ቤ/ዋ/ፈ/ፍርዲ

ምልክታ ንደለይቲ ስራሕ

ዓወት መባእታን ማእከላይን ደረጃ ናይ ህዝቢ ቤት ትምህርቲ፡ በዚ ዝስዕብ መደብ ሰራሕ፡ ሰራሕተኛታት 
ኣወዳዲሩ ክቖጽር ይደሊ።

1. መደብ ስራሕ ---------------------------- ጸሓፊት (ሰክረታሪ)
ደረጃ ትምህርቲ ------------------------- ካብ ዝተፈልጠ ዩኒቨርሲቲ/ኮሌጅ ዲፕሎማ  
                               ብሰክረታሪያል ሳይንስ ዝወደአትን ልዕሊ ሰለስተ
                               ዓመት በዚ ሞያ ዝሰርሐትን ናይ ኮምፒዩተር 
                               ምሉእ ክእለት ዘለዋን።
ደሞዝ ----------------------------------- 2,500.00
                              ወይ 12 ዝወድአትን ብተመሳሳሊ ስራሕ ልዕሊ 
                              ሓሙሽተ ዓመት ዝሰርሐትን። ምሉእ ናይ ኮምፒዩተር
                              ክእለት ዘለዋን።
ዕድመ ---------------------------------- ካብ 25 – 45 ዓመት
ብዝሒ --------------------------------- ሓንቲ
ጾታ ------------------------------------ ኣንስታይ
ደሞዝ --------------------------------- 1730.00

፠ ኣመልከቲ ዘለወን ሰነዳት ቀንዲ ምስ ፎቶ ኮፒ ተተሓሒዙ ይቐርብ።
፠ ተወዳደርቲ፡ ሃገራዊ ኣገልግሎት ዝወደኣ ወይ ዘይምልከተን ክኾና ይግባእ።
፠ ተወዳደርቲ ተወሳኺ ናይ ሕሳብ ሰርቲፊኬት ምስ ዝህልወን ብቐዳምነት ተመረጽቲ ይኾና። ተወዳደርቲ 
ብመሰረት ተጠቒሱ ዘሎ ረቛሒ፡ ዘድሊ መረዳእታ ብምምላእ፡ ምልክታ ኣብ ጋዜጣ ሓዳስ ኤርትራ ካብ 
ዝወጸሉ ዕለት ጀሚሩ ኣብ ውሽጢ 15 መዓልታት ኣብ ቤ/ጽ ቤት ትምህርቲ ዓወት መጺእክን ከተመልክታ 
ንሕብር።
ሰዓታት ምዝገባ ካብ 8፡30 ቅ/ቀ ክሳብ 10፡30 ቅ/ቀ ይኸውን።

ቤት ትምህርቲ ዓወት

ሓራጅ
ኣብ መንጎ ብፍ/በ/መሰል ወ/ሮ ሓጎሳ ኪዳነን ብፍ/በ/ዕዳ ኣቶ ኪዳነ ገብረስላሴን ዘሎ ናይ ኣፈጻጸም 
መዝገብ መንበሪ ገዛ ኣብ ዞን 4 ብሎክ 44 ፓርሰል ኤፍ ኣብ ዞባ ፍትሒ ጥቓ ሆቴል ናጽነት ዝርከብ 
ብኪኢላዊ ዓቕሚ ግምት 1,430,586 ናቕፋ (ሓደ ሚልዮንን ኣርባዕተ ሚእትን ሰላሳን ሽሕን ሓሙሽተ 
ሚእትን ሰማንያን ሽዱሽተን) ናቕፋ ዝተገመተ፡ ክወዳደር ዝደሊ ¼ ናይ ባንክ ደብተር መጠራቐሚ ሕሳብ 
ወይ (CPO) ብምትሓዝ ክወዳደር ይኽእል። ዝቃወም ኣካል ካብ ዝምልከቶ ቤ/ፍርዲ መአገዲ ምስ 
ዘየቕርብ ሓራጅ ኣየቋርጽን።

ዕለት ሓራጅ፦ 17/9/2014
ሰዓት ሓራጅ፦ 10፡00 – 10፡30 ቅ/ቀትሪ
ቦታ ሓራጅ፦ ባረንቱ ዞባ ፍትሒ ጥቓ ሆቴል ናጽነት

ሓበሬታ ዝደሊ ኣብ ቤት ጽ/ዋ/ፍ/ዞ/ቤ/ፍ/ባረንቱ ቁ.09 ይቕረብ። 

ሓበሬታ ንተመረቕቲ ኮለጅ ማይነፍሒ 2014

ኩሉኹም ተመረቕቲ ኮለጅ ማይነፍሒ 2014 ዝኾንኩም ክሳብ ዕለት 12/9/2014 ኣብ ዘሎ ግዜ 
ናብ ቃንዮው Mehary Book Binding Shop (ጥቓ ላይብረሪ) ዘሎ መጺእኩም ንዝተበላሸወኩም 
መጽሔታት ከተዕርዩ ትኽእሉ ኢኹም።

ዞባ ማእከል ኣስመራ
ኣቶ ሃብቶም ተኽለኣብ ማኢል፡ ኣደይ ወ/ሮ 
ነገሰት ተስፋገርግሽ ዘርኡ ብኮሚሽን ኣባይቲ 
ብቁ.ምስክር ወረቐት 00138 መወከሲ ቁጽሪ 
139330 ዋንነቱ ዝተረጋገጸ ምስ መዋቲ 
ኣቦይ ነፍ/ተኽለኣብ ማኢል ብሓባር ዘጥረየቶ 
ኣብ ስፍሓት መሬት 250 ት/ሜ በብእዋኑ 
ዝተሰርሐ 5 ክፍልታትን ሓደ ሽቓቕን ሓደ 

ክሽነ ተደኲንዎ ዝርከብ እቲ ፍርቂ ብጽሒቱ 
ኣደይ ኣብ ኣስመራ ከባቢ ቀሓውታ ዝርከብ 
ውህብቶ ስለዝገበረትለይ ክጸድቀለይ ስለዝበለ፣ 
ዝቃወም እንተሎ፡ ን3/10/14 ኣብ 1ይ ቤ/ፍ 
1ይ መጋባኣያ ይቕረብ።

ከሳሲ ሬድሲ ቦትለርስ ሼር ካምፓኒ ኣብ ልዕሊ 
ተኸሳሲ ኣቶ ዳንኤል ተ/ሚካኤል ናይ ገንዘብ 
ክሲ ስለዝመስረቱ፡ ተኸሳሲ ብኣካል ወይ 
ብሕጋዊ ወኪል መልሲ ሒዝካ ን1/10/14 
ሰዓት 8፡00 ቅ/ቀ ኣብ 1ይ ቤ/ፍ 11 መጋባኣያ 
ሰዓት 8፡00 ቅ/ቀ ቅረብ። እንተዘይቀሪብካ 
ንስኻ ኣብ ዘይብሉ ክረአ ምዃኑ ነፍልጥ።

ኣቶ ገብሩ ኪዳነ ዘርኣብሩኽ +1 ወድና 
ተስፋይ ገብሩ ኪዳነ ኣብ 1988 ካብ ዓድና 
ኩትሞውሊዕ ምስ ወጸ ደሃይ ስለዘይብሉ 
ጥፉእ ተባሂሉ ክረጋገጸልና ስለዝበሉ፣ 
ዝቃወም እንተሎ፡ ን30/9/14 ሰዓት 8፡
00 ቅ/ቀ ኣብ 1ይ ቤ/ፍ 5ይ መጋባኣያ 
ይቕረብ።

ወ/ሮ ዘውዲ ጎበዛይ ዑቕቡን ተጸዋዒት ወ/ሮ 
ኑርያ መሓመድሽኽ ሓቐዲን ብዘሎ ጉዳይ 
ውዕል መሸጣ ገዛ፡ ተጸዋዒት ስለዝሞተት፡ 
ኣነ ወራሲ እየ ስለዝበላ፣ በዚ ጉዳይ ሕጋዊ 
ወኪለን ን30/9/14 ኣብ 1ይ ቤ/ፍ 7ይ 
መጋባኣያ ይቕረብ። እንተዘይኮይኑ ቤ/ፍ 
ተጸዋዒ ኣብ ዘይብሉ ኣድላይ ውሳነ ክህብ 
ምዃኑ የፍልጥ።

ህጻን ዑመር ኣሕመድ ብሞግዚት ወለዱ 
1.ኣቶ ኣሕመድ መሓመድ ብርሃን መ/ኑር 
2.ወ/ሮ ሰሚራ በይን ስዒድ ኣቢሉ፡ ዑመር 
ኣሕመድ መሓመድ ብርሃን ምባል ተሪፉ፡ 
ዑመርፋሩቅ ኣሕመድ መሓመድ ብርሃነ 
ተባሂሉ ይተኣረመለይ ስለዝበለ፣ ዝቃወም 
እንተሎ፡ ን8/10/14 ሰዓት 8፡00 ቅ/ቀ ኣብ 
1ይ ቤ/ፍ 4ይ መጋባኣያ ቁ.38 ይቕረብ።

VACANCY 
ANNOUNCEMENT

Bisha Mining Share Company is re-inviting applicants for the following positions for its 
Bisha Site Project. 

1. Position: - Contracts Officer (01) 

Type of contract: Indefinite period.
           Major Duties and responsibilities:-
• Take responsibility of the Contracts Register and ensure it is regularly updated
• Maintain and control the Standard Contracts Templates developed for use by the 
Company
• Assist end user Department Heads to prepare legally conforming Contracts that 
ensure that the Company’s legal rights and requirements in respect to scope of Services 
or delivery of Goods is protected
• Develop draft and review contracts in compliance with BMSC Policy and 
Procedures
• Assist in negotiation and conclusion of Contracts with Suppliers once the scope and 
commercial terms are agreed
• Monitor regularly the contract performance
• Participate in the preparation of Tender documentation
• Advise Department Heads on Contract compliance and administration
• Keep track of and manage Contract renewal dates
• Assist the Finance Manager in Contract matters as required

Profile: Qualifications and Experience		

Formal Education, 
Certifications or 
Equivalents

• Bachelor Degree in Commerce, Accounting or Law.
• Diploma in Commerce or Law.
• Knowledge of Eritrean Legal principles and laws concerning 

contract, civil, labour, customs and mining.

Working Experience – 
Nature & Length

Minimum five years in a legal or administrative role for BA 
Degree.
Minimum seven years relevant experience for Diploma 
holders.

L e a d e r s h i p 
Experience-Nature & 
length of time

N/A

Other skills and 
abilities

Good command of English and a good communicator.
Good interpersonal skills, pleasant and cheerful disposition.
Computer skills – basic Excel, Word and Outlook.

2. Position: - Contracts Specialist (01) 
      Type of contract:  Definite (One year).

           Major Duties and responsibilities:-
• Create, review, negotiate and conclude contractor, supplier and vendor contracts
• Train, lead and manage contracts staff within section
• Control the administration, monitoring of contracts spends, ensure compliance with 
the terms and conditions, as well as documenting and agreeing on any changes or 
amendments that may arise during its implementation or execution
• Develop, implement and standardize department internal procedures and policies
• Develop and monitor the implementation of the approved forms of contracts
• Participate in the preparation of tender documentation
• Advise other departments on contracts
• To supervise the timely performance of documents, arriving in department
• Participate as a representative of BMSC in all meetings required to attend
• Liaise with other departments for necessary information to implement duties
• Allocate job duties within the department personnel
• All duties to be performed in accordance with BMSC occupational health, safety and 
environmental rules, regulations and policies

Profile: Qualifications and Experience

Formal Education, 
Certifications or 
Equivalents

Law degree of a higher education institution; or CIPS  
Advanced diploma in Procurement & Supply 

Working Experience – 
Nature & Length

7 years in the Contracts Management Specialist or 
Procurement Management Specialist roles 

L e a d e r s h i p 
Experience-Nature & 
length of time

5 years in Supervisory and Management positions

Other skills and 
abilities

Accounting, analytical, communication, negotiating, 
attention to detail as well as being able to have broader 
view on the subject matter. Knowledge of legal principles 
including contract law, civil and labor laws and the 
application in Eritrean context. Ability to communicate 
with Eritrean legal professionals to ensure Eritrean legal 
principals are complied with.

General Information and other requirements:
• Place of Work: 	        Bisha.
• Salary: 		         As per Company salary scale.
• Additional requirement for Nationals: 
• Having fulfilled his/her National Service obligation and provide evidence of release 
paper from the
Ministry of Defense. 
• Present clearance paper from current/last employer.
• Testimonial documents to be attached (CV, work experience credentials, a copy of 
your National
Identity ard etc.).

• Only shortlisted applicants would be considered as potential candidates for an 
interview.

•	  Application documents will not be returned to sender.
•	  All applications should be sent through the post office.
•	 Deadline for application:   10 days from the day of publication in the Newspaper.

•	 Address:  Please mail your applications to;
                          Bisha Mining Share Company
                          P. O. Box 4276 Asmara, Eritrea

•	 Note to Eritrean applicants:  
                      Please send a copy of your application to
                      Aliens Employment unit,
                      P. O. Box 7940 Asmara, Eritrea

ምልክታ

ገመል ህዝባዊ መጓዓዝያ ብርኪ ማሕበር ንኩሎም ወነንቲ ሰብ ብርኪ ኣኼባ ክገብር ስለዝደለየ፡ ን9/8/2014 
ቀዳም ሰዓት 9፡00 ቅ/ቀትሪ ኣብ ቤት ትምህርቲ ሓፈሻዊ ንክትርከቡ ብትሕትና ንሕብር። ንዘይተረኽበ 
ተሓተቲ ኣይኮናን።

ገመል ህዝባዊ መጓዓዝያ

ዝሓለፈ 30 ግንቦት ንስምዒት ሓደ 
ኤርትራዊ መንእሰይ ኣብ ኲናት 
እትትርኽ መጽሓፍ “ተደጎል” ኣብ 
ሆቴል እምባሶይራ ተመሪቓ ከም 
ዝነበረት ዝዝከር እዩ። እታ መጽሓፍ 
ብኣባል ሓይልታት ምክልኻል 
ምክልኻል ኤርትራ ማሕሙድ 
ኢብራሂም እያ ተደሪሳ። ማሕሙድ 
ኢብራሂም ቋንቋ ኣደኡ ሳሆ 
እንክኸውን፡ ብኻልኣይ ቋንቋ ማለት 
ብትግርኛ ዝደረሳ መጽሓፍ ተደጎል 
ብዋሕዚ ኣዘናትዋኣን ኣገላልጻ ሰባዊ 
መዳይ ወዲ ሰብ ኣብ ኲናትን ካብ 
ብዙሓት ክኢላታት ስነ ጽሑፍን 
ኣንበብትን ዓቢ ኣድናቖት ክተትርፍ 
ብምኽኣላ ፍልይቲ መጽሓፍ ከብላ 
በቒዑ እዩ። 
ደራስን ተመራማሪ ታሪኽን 

ኣቶ ኣለምሰገድ ተስፋይ ኣብ ገበር 
ናይ’ታ መጽሓፍ ከም ዘስፈሮ “ሳሕቲ 
ዝቕልቀሉ ንኻልኣይ ቋንቋኦም 
ዓይነታዊ ኣበርክቶ ዘወፍዩ ደረስቲ 
ኣለዉ። ፖላንዳዊ ጆሴፍ ኮንራድ 
- ኣብ 20 ዓመቱ ንዝተላለዮ ቋንቋ 
እንግሊዝ ብስጉምታት ንቕድሚት 
ወንጪፍዎ እዩ። ማሕሙድ 
ኢብራሂም ድማ፡ ኣብ 15 ዓመቱ 
ንዝተማህሮ ቋንቋ ትግርኛ በዚ 
ኣደናቒ ብቕዓት ምጅማሩ ምስ 
ጆሴፍ ኮንራድ ዘመሳስሎ እዩ” ክብል 
ገሊጹ ኣሎ።
ደራሲ - ኣብ’ዛ መጽሓፍ ወላ’ኳ 

ንዂናት ከም ድሕረ ባይታ ወይ 
ጸዋሪ ዛንታ እንተ ተጠቕመሉ፡ 
ብቐንዱ ግን ኣብ ሰባዊ ሸነኽ ናይ’ቲ 
ከም ሓደ ገጸ ባህሪ ዝጠቐሶ ሃገራዊ 
ኣገልግሎት ዘንጸባረቖ ውሕሉልን 
ናጻን ናይ ኣዘናትዋ ጥበብ፡ 

ተፈታዊትን ተነባቢትን ክትከውን 
ኣኽኢሉዋ እዩ። 
ማሕሙድ ኢብራሂም ኣብ 

መበል 15 ዓመቱ ናብ ሜዳ ምስ 
ወጽአ’ዩ ምስ ቋንቋ ትግርኛ ተላልዩ። 
ቋንቋ ትግርኛ ምምላኹ ጥራይ 
ዘይኰነ ግን፡ በቲ ድሒሩ ዘጽነዖ 
ቋንቋ ትግርኛ፡ ብርእሰ ተኣማንነት 
ዓቢን ታሪኻውን መጽሓፍ ክደርስ 
ምንቃሉን ንመፈጸምታ ብምብቅዑን 
ካብ ሓያሎ ኣንበብቲ ናእዳ ክረክብ 
ክኢሉ። 
ኣብ ገበር መጽሓፍ “ተደጎል” ሰፊሩ 

ዝርከብ ቁንጫል ካብ ታሪኽ ህይወቱ 
ነዚ ዘንጸብርቕ እዩ። “ማሕሙድ 
ኢብራሂም፡ ስድራ ቤቱ ጥሪት ሒዞም 
ኣብ ዝሳገምዎ ጋማሮለ ዳጋ - ኣብ 
ባሕሪ - ዞባ ሰሜናዊ ቀይሕ ባሕሪ፡ 
ኣብ 1970 ተወሊዱ። ብ1985 ከኣ 
ሜዳ ወጺኡ። መባእታ ትምህርቲ ኣብ 
ቤት ትምህርቲ ሰውራ፡ ክፍለ ሰራዊት 
85 ተኸታቲሉ። ድሕሪ ናጽነት፡ በቲ 
ኣብ ትምህርቲ ዝነበሮ ልዑል ባህጊ፡ 
ማእከላይ ደረጃ ወዲኡ። ኣብ 1990 
ናብ ተዋጋኢ ሰራዊት ዝተመደበ 
ማሕሙድ ኢብራሂም፡ ሕጂ እውን 
ኣባል ምዱብ ሰራዊት እዩ። ሎሚ፡ ነዛ 
ኣብ መሳርዕ ሓይልታት ምክልኻል 
ኤርትራ ኰይኑ ብሓያል ጻዕርን 
ወንን ዝደረሳ ቀዳመይቲ መጽሓፉ 
የሕትም ኣሎ።”
ኣብ ዕለተ መመረቕታ ኣብ 

ዝተዋህበ ገምጋም፡ ነቲ ሓቀኛ ሰባዊ 
መዳያት ወዲ ሰብ ብምጉሳይ፡ ነቲ 
ስለ ሃገሩ ሰሃሮ እናጸወረን ክንዮ 
ዓቕሙ ትልኽ እናበለን ኣንጻር 
ጸላእቱ ናይ ሞትን ሕየትን ቃልሲ 
ዘካየደን ኤርትራዊ ዜጋ፡ ከም ንኹሉ 

ብዘይ ጸገም ዘሕምቕ መለኮታዊ 
ፍጥረት ዘምስሉ ሓያሎ ዛንታታት፡ 
ነቲ ኣብ ውሽጢ’ቲ መስርሕ ኲናት 
ዝህሉ ሕብራዊ ስምዒታት ወዲ 
ሰብ ዘየርእዩ ብምዃኖም፡ ስምዒት 
ኣንበብቲ ክቕስቅሱ ዓቕሚ ከም 
ዝሓጽሮም፡ መጽሓፍ “ተደጎል” 
ብሓደ ኤርትራዊ መንእሰይ ነዚ 
ስምዒታት ማእከል ገይራ ሰባዊ 
ባህሪ ተጋዳላይ ክትጋልህ ብምፍታና 
ስምዒት ኣንበብቲ ክትትንክፍ ዓቕሚ 
ከም ዘለዋን ተገሊጹ። ብተወሳኺ 
እቶም ዝፈልጦምን ዘይፈልጦምን 
ዝደጋግሞም፡ ኣብ ዘይቦታኦም 
እናተሰኹዑ ንሰባዊ መዳይ ወዲ 
ሰብ ዝጉልብቡ ሓረጋትን ቃላትን 
ኣብ መጽሓፍ ተደጎል ከም ዘየለዉ፡ 
ኰይኑ ግን ደራሲ ብጥበብ ኣዘናትዋኡ 
ሓቀኛ እንታይነቶም ወይ ትርጉሞም 
ክገልጾ ከም ዝኸኣለ ተገምጊሙ።                              
መጽሓፍ ተደጎል ኣብ ነዊሕ 

እዋንን ብዘይሕለል ጻዕርን ዝተደርሰት 
ብምዃና ኣብ ጽባቐኣ ዓቢ ተራ 
ተጻዊቱ እዩ። ደራሲ ንኣጸሓሕፋ 
እቲ ዛንታ ኣመልኪቱ ካብ ዝበሎ፦ 
“መጽሓፍ ተደጎል 29 ነሓሰ 2011 
ክጽሕፋ ጀሚረ። ድሕሪ 13 ዓመታት 

ተደጎል - ሓቅታት ኲናትን ሰባዊ ባህርን ብግሉጽነት 
እትትርኽ ፍልይቲ መጽሓፍ

ጥዑምዝጊ ተስፋይ
እያ ከኣ ኣብ መፈጸምታ በጺሓ። 
በቲ ሽዑ ዝነበረ ብኣካይዳ ናይ 
ስርዓት ወያነ፡ ከም ግምት ብዙሓት 
ብጾተይ ኣነ እውን ኣብ ሓጺር 
እዋን ኲናት ከም ዝህሉ ገምጊመ 
ነይረ። ውጽኢት ናይ’ቲ ዳግማይ 
ኲናት ኣብ መጽሓፈይ ምእንቲ 
ከጠቓልሎ ከኣ፡ ብዛዕባ መጽሓፍ 
ምሕታም ክህወኽ ኣይነበረንን። ነቲ 
ድሮ ጽሒፈዮ ዝነበርኩ ናይ ኢድ 
ጽሑፍ ደጋጊመ ኣብ ምምሕያሽ 
ድማ ተጸሚደ። ኣብ መንጎ’ዚ ነብሰይ 
ክፍትሽ ኢለ ኣብ ፈስቲቫል 2007 
“ቅልውላው” ዘርእስታ ሓጻር ዛንታ 
ሒዘ ተወዳዲረ። ሳልሳይ ደረጃ 
ምስ ሓዝኩን ናብ ሳልሳይ ዘውረደኒ 
ጉድለት ኣዘናትዋ ምስ ተነግረንን 
ከኣ፡ ኣብ ደሓን ኩነት ከም ዘለኹ 
ኣረጋጊጸ። ሓደ ካብ ዕላማታተይ፡ 
ነቲ ዕሙቕ ዝበለ ኣፍልጦ ስነ ጥበብ 
ሃልዩዎ ብዝተፈላለየ ኩርናዕ ዝጥምትን 
ዝትንትንን ከምኡ’ውን ንተራ ኣንባቢ 
ዘቀራርብ ኣዘናትዋ ምኽታል እዩ። 
ከም’ዚ ዝበለ ስራሕ ንኽዓምም ግን 
ቀሊል ኰይኑ ኣይረኸብኩዎን። 
ናብ ሓደ ቀጸላ ሕብረተሰብ ዝቐንዐ 
ስራሕ ብመጠኑ ዝቐለለ፡ ንኹሉ ኣብ 
ግምት ዘእተወ ግን ዝኸበደ ኰይኑ 
ይስመዓኒ። እዛ መጽሓፍ ከም’ቲ 
ኣነ ዝብህጎ ወይ ድማ ናብኡ ገጻ 
ዝቐረበት ንኽትከውን፡ ናይ ሓደ 

ዓውዲ ኣፍልጦ እኹል ስለ ዘይኰነ፡ 
ናይ ሓያሎ ሰባት ርእይቶ ወይ 
ሓሳብ ኣድልዩኒ። ቁጽሪ ሓሳባት 
ጥራይ ዘይኰነ ግን፡ ካብ ገዛእ ርእሰይ 
ዝተፈልየ ድሕረ ባይታን ኣረኣእያን 
ዘለዎም ሰባት ክረክብ ተመራጺ 
ነይሩ። ኣብ ዝሰዓበ ግዜ ኣርታዕቲ ካብ 
ዝሃቡኒ ሓሳብ ተበጊሰ፡ ኣብ’ቲ ካብ 
መጀመርታኡ እውን ግምት ክህቦ 
ከም ዘለኒ ዝወሰንኩዎ ኣብ ሰብኣዊ 
ሸነኽ ናይ’ቲ ዛንታ ብዙሕ ስራሕ 
ሰሪሐ። ክሳብ ኣርባዕተ ምዕራፍ 
ደምሲሰ መተካእታኡ ከምጽእ 
ተደሪኸ። ብሓፈሻኡ ድማ ተራ 
ኣርታዕቲ ኣብ ምርታዕን ምውዳብን 
ዓቢ ነይሩ። ብሰንኪ እቲ ኣብ 
መንጎና ዝተፈጥረ ራሕቂ ቦታ ግን፡ 
ገለገለ ደቀቕቲ ጉድለታት ምኽሳቱ 
ኣይተረፈን” ክብል እዩ ንኣስታት 
ዓሰርተው ሰለስተ ዓመት ከይተሓለለ 
ክሰርሕ ከም ዝጸንሐ ሓቢሩ። 
ነታ መጽሓፍ ኣቐዲሞም ዘንበቡ 

ስነ ጥበበኛታትን ደረስትን ኣብ 
ገበር መጽሓፍ እዚ ዝስዕብ ጽሑፍ 
ኣንቢሮም ኣለዉ።   
“ተደጎል ሓቅታት ኲናትን 

ስምዒት ወዲ ሰብን ብግሉጽነት 
እትትርኽ፡ ብዋሕዚ ኣዘናትዋ ኰነ 
ጽባቐ ኣገላልጻን ኣጠቓቕማ ቋንቋን 
ውህበት ደራሲኣ እተጉልሕ ንእድቲ 
ስራሕ እያ”

ሰለሙን በርሀ

ብቐሊልን ገላጽን ቋንቋ ዝተኣልመ 
ዛንታ፡ ኣብ ኣእምሮ ኣንባባይ 
ስምብራት ይገድፍ፡ ተደጎል ክንዮ 
ቃላት - ዛንታ እተዘንቱ ስነ ጽሑፍ!

ምስጉን ዘርኣይ (ወዲ ፈራዳይ)

ተደጎል፡ ነቲ ዛጊት ዘይተጻሕፈ ዛንታ 
መንእሰያት ሃገራዊ ኣገልግሎት ዋሕዚ 
ብዘለዎ ስእላዊ ኣቀራርባ እተዘንቱ 
ተነባቢት መጽሓፍ እያ።  ኣብ’ዛ 
መጽሓፍ፡ ተውህቦ ምጽሓፍ ጥራይ 
ዘይኰነ፡ ኩሉ’ቲ ኣብ ሓደ ዘይምኩር 
መንእሰይ ዘሎ ስምዒት ብዘይንሕፈት 
ተንጸባሪቑ ኣሎ። ነቲ ደራሲ ከም 
ድሕረ-ባይታ ዝተጠቕመሉ ናይ 
ኲናት ምከና ብቕንዕና፡ በቲ ሰብኣዊ 
ሸነኹ፡ ከተቕርቦ ምኽኣላ ከኣ 
ንተደጎል ፍልይቲ ይገብራ።

ኣኸድር ኣሕመዲን

እምበኣርከስ ኣባል ሓይልታት 
ምክልኻል ኤርትራ ማሕሙድ 
ኢብራሂም (ወዲ ዑምረ) ብኻልኣይ 
ቋንቋ፡ እሞ ድማ ኣብ ሓይልታት 
ምክልኻል ኰይኑ፡ ከም’ዚ ዝበለ ናእዳ 
ዘትረፈ ስራሕ ከፍሪ ብምኽኣሉ፡ 
ዝጸዓረን ዝሰርሐን ኣብ ዝዀነ ይኹን 
ኩነት ሓሳቡ ከስምርን ውጥኑ ኣብ 
ግብሪ ከውዕልን ዘጸግሞ ከም ዘየለ 
ዘእምን እዩ።      

“ትምህርትና ብግብሪ ክሰንርሓሉ ዝተረፈ ዕማምና’ዩ” 
ዓንዶም ግርማይ (ወዲ-ደረስ)

ትምህርቲ ዘይሃስስ ቀለብ ኣእምሮ ደቂ 
ሰብ’ዩ። ኣብ ምምሕያሽ መነባብሮ ዝለዓለ 
ግደ ከምዘለዎ እውን ብግብሪ ካብ ዝረጋገጽ 
መዋእላት በሊዑ ኣሎ። መንግስቲ ኤርትራ 
ካብዚ መረዳእታ’ዚ ብምብጋስ ዓመታዊ 
ኣማኢት ሚልዮናት ናቕፋ እናፍሰሰ ትምህርቲ 
ናብ ኩሉ ከምዝባጻሕ ይገብር ኣሎ። ከም 
ውጽኢት ናይቲ ዝካየድ ዘሎ ዘይሕለል ጻዕሪ 
ከኣ ላዕለዎት ትካላት ትምህርትን ካልኦት 
ናይ ተክኒክ ኣብያተ ትምህርትን ሃገርና 
ዓመታዊ ብኣሽሓት ዝቑጸሩ ትምህርቶም 
ብዓወት ዝዛዘሙ መንእሰያት የመርቓ ኣለዋ። 
እዚ ቅንያት’ዚ ከኣ እዘን ትካላት ንዓመታት 
ኣምሂረን ዘፍረይኦም ዜጋታት ዘመርቓሉ’ዩ። 
ካብዘን ዝጠቐስናየን ናይ ትምህርቲ ትካላት 

ዝኾነት ኮለጅ ጥዕና ኣስመራ ብ12 ሓምለ 
477 ተማሃሮ ብዲግሪን ዲፕሎማን ኣመሪቓ። 
ኣብቲ ስነ-ስርዓት ምምራቕ ዘዘራረብናዮም 
ተመረቕትን ወለድን ካብ ዝበሉና ገለ 
እንሆ፦
“ኣቦን ወድን ብሓደ ተማሂሮም ብሓንሳብ 

ከኣ ተመሪቖም” ዝብል ዘረባ ዝሰማዕናሉ 

እዋን ኣሎ። እዚ ብወረ ንሰምዖ ዝነበርና ሎሚ 
ኣብ ምምራቕ ኮለጅ ጥዕና ኣስመራ ብግብሪ 
ኢና ርኢናዮ። ሰናይት ዑቑባስላሰን ፊልሞን 
ተስፋይን ክልቲኦም ናይ ሎምዘበን ተመረቕቲ 
ናይዛ ኮለጅ’ዮም። ንሳቶም ኣደን ወድን’ዮም 
እንተበልናኩምከ! ሰናይት ዑቕባስላሰ፡ “ኣብ 
ሃገርና ትምህርቲ ገዛ ክራይ ኣይትኸፍለሉ፡ 
ናይ ኣስፔዛ ኣይትሓልየሉ! ክንደይ ፈሊጥካ 
ምህላውካ’ውን ዝርአ ኣይኮነን። ቀደም 
ተሓጋጋዚት ነርስ’የ ተማሂረ። ሽዑ ነቲ ዓውዲ 
ብንኣሽቱና ኢና ንኣትዎ ነይርና። ድሕሪ 
ሓደ ዓመት ድማ ተመሪቕና ኣብ ስራሕ 
ንዋፈር ኔርና። ንኣስታት 25 ዓመት ተፈልየዮ 
ዝጸናሕኩ ትምህርቲ ከኣ፡ ዕድል ረኺበ 

ዳግማይ ተጸንቢረዮስ እንሆ ሎሚ ብሓፈሻዊ 
ነርስን መወለዳን ነርስን ብዲፕሎማ እምረቕ 
ኣለኹ” ክትብል ትምህርቲ ዕድመ ዘይፈሊ 
ፍሉይ ጸጋ ወዲ ሰብ ምዃኑ ተረድእ።   
ኣስዒባ፡ “ሓቂ’ዩ ትምህርቲ ቅድም ክገብሮ 

ዝግብኣኒ’ዩ ነይሩ። ግን ኣይተገብረን። 
እቲ ግዜ ሎሚ ስለዝኣኸለ፡ ሕጂ’ውን 
ንዝረኸብክዎ ዕድል ተጠቒመ ምስ ወደይ 
ምምሃረይን ምምራቐይን ኣዝየ ሕጉስቲ’የ። 
ካብ ቀደም’ውን ምስ ወደይ ክምሃር ሕልሚ 
ነይሩኒ’ዩ። ወደይ ህርኩትን ምእዙዝን’ዩ። ኣብ 
ግዜ ትምህርትን ካልእ ማሕበራዊ ህይወትን 
ድማ ብሓሳባትን ካልእን ንተሓጋገዝ ኢና። 
ዘይተረደኣኒ ኣብ ምብራህ’ውን ሓጊዙኒ’ዩ። 
ከምኡ ስለዝዀነ ከኣ ኣብ ትምህርተይ ብዙሕ 
ኣይተሸገርኩን” ብምባል ሳላ ሓባራዊ ጻዕሮም 
ናይ ሓባር ዓወት ክሓፍሱ ከምዝኸኣሉ 
ኣረዲኣ። 
በቲ ኣጋጣሚ ብፍሉይ ኣብ ደቂ-ኣንስትዮ 

ኣተኲራ ከኣ፡ “መብዛሕትአን ደቂ-ኣንስትዮ 
ምስተመርዓዋን ውላድ ምስ ኣጋጠመንን 
ወረቐተን ምስ ደርበያ ተመሊሰን 
ኣየልዕልኦን’የን። ካብታ ሰዓት’ቲኣ ጀሚረን 
ከኣ ካልእ ዓለም ዘሎ ኣይመስለንን’ዩ። 
ትምህርቲ ግን ክውንዘፍ ዘይብሉ ዕማም 
ስለዝኾነ፡ ኣብ ዝኾነ ሰዓት ክቕጽልኦ ይግባእ” 
ክትብል ሓዳርን ትምህርትን ዘይሳነዩ ነገራት 
ከምዘይኮኑ ትምዕድ። እቲ መሰረታዊ መምዘኒ 
ፍልጠት፡ ደረጃ ትምህርቲ ምቑጻር ዘይኰነ፡ 
ካብ ትምህርቲ ከይረሓቕካ ምንባር ምዃኑ 
ድማ ተዘኻኽር። 
ወዳ ፊልሞን ተስፋይ፡ ብዓውዲ 

ፋርማሲስት ብዲግሪ’ዩ ተመሪቑ። ንሱ ምስ 
ወላዲቱ ምምራቑ ብኸምዚ ዝስዕብ ይገልጾ፡ 
“እዛ መዓልቲ እዚኣ ንዓይ ፍልይቲ’ያ። 
ምኽንያቱ ከመዚ ኢለ ምስ ወላዲተይ ኣብ 
ሓደ መድረኽ ክምረቕ ምኽኣለይ ልዕሊ 
ናተይ ናታ ኣሕጒሱኒ። እዚ መዓልቲ’ዚ 
ካባይ ንላዕሊ ንዕኣ ዝያዳ ትርጉም ስለዘለዎ 
ፍሉይ ሓጎስ ይስመዓኒ።” 
ንዝጽበዮ ዕማም ኣመልኪቱ፡ “ኩሉ ግዜ 

ውዕለት ንዝገበረልካ ክትክሕሶ’ዩ ዘለካ። ሕልና 
ዘለዎ ሰብ ከምኡ እዩ ዝገብር። ኣነ ከኣ ሕልና 
ኣለኒ ኢለ ስለዝሓስብ፡ ንህዝብን መንግስትን 
ክኽሕስ’የ። በታ ዓቕመይ ዘፍቅዳ ነቲ 
ዝገበረለይ ኩሉ ሞስኡ ክመልሰሉ’የ” ክብል 
ቃል ኣትዩ። 
ተመራቒት ሕርይቲ ሞባእጼን ብዓልቲ 

ሓዳርን ኣደ ኣርባዕተን’ያ። 
ብነርሲን ኢሚዲ-ፍሪ (መሕረሲት) 
ብናይ ቀዳማይ ዲግሪ መዓርግ 
ድማ’ያ ተመሪቓ። ንሳ ሓዳርን 
ትምህርትን ብከመይ ኣወሃሂዳ 
ኣብዚ ደረጃ’ዚ ከምዝበጽሕት 
ክትገልጽ ምስ ተወከስናያ፡ 
“ብዙሕ ዓመት ሃንቀው 
ዝበልክዎ ትምህርቲ ኣብዚ 
እዋን’ዚ ብምርካበይ ናይ ብሓቂ 
እሕጎስ” ድሕሪ ምባል፡ ነዚ 
ዓወት’ዚ ክትጭብጥ ከቢድ ጻዕሪ 
ከምዝሓተታ ዘኪራ። በዓል ቤታን 
ደቃን ኣብ ምዕዋታ ዓቢ እጃም 
ከምዝነበሮም ከኣ ከይጠቐሰት 
ኣይሓለፈትን።    
ሳላሓዲን ያሲን ዓጣ፡ 

ብኣገልግሎት ህዝባዊ ጥዕና 
ናይ ዲግሪ ተመራቒ’ዩ። ንሱ፡ 
“እዛ ዕለት’ዚኣ ንዓይ ኣዝያ 
ፍልይቲ እያ። ናይ ሓጎስ 
ኣጋጣሚታት ብዙሕ እኳ 
እንተኾነ፡ ንዓመታት ዝጸዓርካሉ 
ብከምዚ ክትዛዝሞ እንከለኻ 
ግን መዳርግቲ ዝርከቦ ኮይኑ 
ኣይስምዓንን” ኢሉ። ሓደ 
ካብቲ ኣብ ህይወተይ ደጊመ 
ክረኽቦ ዘይክእል ኣጋጣሚ’ዩ። 
ሰብሲ ኩሉ ይሕጐስ እንድዩ፡ 
ፍሉይ ሓጐስ ግን ኣብ ከምዚ 
ኣጋጣሚታት’ዩ። ምኽንያቱ 
ንሓደ ሰብ መርዓ ክሐጉሶ 
ይኽእል’ዩ። መርዓ ግን ዝዀነ 
ሰብ ክምርዖ ይኽእል’ዩ። እዚ 
ናይ ምምራቕ ነገር ግን፡ ማንም 
ዘይረኽቦ ጸጋ እዩ። ስለዝዀነ 
ድማ  ሓጎሰይ ደረት የብሉን” 
ኢሉ። 
“ኣብ ጉዕዞ ትምህርቲ ብዙሓት 

ብድሆታት ከምዘጋጥሙ ዝገለጸ፡ መንእሰይ 
ሳላሓዲን፡ “ኩሉ ሰብ ካብ ሓደ ዓይነት 
ስድራ ስለዘይፍጠር፡ ነናቱ ማሕበራዊ 
ኩነታት ክህልዎ ባህርያዊ’ዩ። ንኩሉ ጸገማት 
በዲህካን ብዓቕልን ተጻዋርነትን ንኣሉታዊ 
መንገዲ ንጸጋም ገዲፍካ የማናይ መስመር 
ሒዝካ ምስ እትጉዓዝ ግን ምዕዋት ዘይተርፍ 
ውጽኢት’ዩ” ክብል ገሊጹ። “ህዝብን 
መንግስት ንዘሰከሙኒ ሓላፍነት ብተግባር 

ክሰርሓሉ ብምሉእ ድሌትን ሓቦን ተበጊሰ 
ኣለኹ” ድማ ኢሉ።
ካብ ወለዲ ተመረቕቲ ኣቶ ስዒድ 

ያሲንን ኣቶ በያን መሓመድ በያንን 
በብወገኖም፡ ደቆም ለይትን መዓልትን 
ጽዒሮም፡ ፍረ ጻምኦም ክሓፍሱ ምብቅዖም 

ሓጎሶም መዕቀኒ ከምዘይረኽብሉ ጠቒሶም፡ 
ኣብዚ ደረጃ ንዘብጽሕዎም መማህራንን 
ኣለይቶምን፡ ብዓቢኡ ድማ ንመንግስቲ 
ህዝብን ኣመስጊሞም። ተመረቕቲ ኣብዚ 
ደረጃ’ዚ ንዘብጽሕዎም ህዝብን መንግስትን 
ብተወፋይነት ክኽሕሱ ድማ ኣዘኻኺሮም። 
“ሕጽረት ናይ ዓቕሚ ሰብ ክምልኡን 
ንኤርትራ ኣብ ዝበረኸ ደረጃ ምዕባለ 
ከብጽሕዋን ኣለዎም” ከኣ ኢሎም። 

ሕርይቲ ሞባእጽዮን

ሳላሓዲን ያሲን 

በያን መሓመድ በያን

ስዒድ ያሲን

ሰናይት ዑቑባስላሰ ምስ ወዳ ፊልሞን ተስፋይ 

- ሃብቶም ጸጋይ -

ስኮትላንዳዊ ክሪስ ፕሪስትቻርድ 
ተቐዳዳማይ ብሽክለታ ኢዩ። ነቲ ኣብ ሃገሩ 
ዝካየድ ዘሎ ናይ ሓባራዊ ሃብቲ ሃገራት 
ጸወታታት (Common Wealth Games) 
ከም መድርኽ፡ ንሱ ዝቐዳደመሉ 
እዋን ድማ ከም ምቹእ 
ግዜ ብምምራጽ 
ነታ ናይ ነዊሕ እ ዋ ን 
ሕጽይቱ ንመርዓ ም ሕ ታ ቱ 
ኣቓልቦ ተኸታተልቲ እቲ ጸወታታት 
ስሒቡ። ኣብቲ ዘካየዶ ናይ ውሽጢ ገዛ 
ውድድር ብዙሕ ዝነኣድ ውጽኢት ዘይረኸበ 

እቲ ካ
ልእ ገ

ጽ ስፖ
ርታው

ያን   
 

ሕቶ መርዓ ክሪስ

ክሪስ፡ ውድድር ድሕሪ ምዝዛሙ ካብ ኮረሻ 
ብሽክለታኡ ብምውራድ ዝለበሶ 
ዕጥቂ’ኳ ከየቀየረ ናብታ ኣብ 
መዕዘቢ ቦታ ኮፍ ኢላ ዝነበረት 

ኣፍቃሪቱ ኢዩ ኣምሪሑ። ከምቲ 
ልሙድ ናይ ምዕራባውያን ባህሊ ድማ 
ኣብራኹ ዓጺፉ ነቲ ናይ መርዓ ሕቶ ኣብ 
ቅድሚ ማዕከናት ዜናን ብርክት ዝበሉ 
ተዓዘብቲን ኣቕሪቦ። ዘይከምቲ ኣብ ውድድር 
ዘመዝገቦ ውጽኢት ግን መልሲ ኣፍቃሪቱ 
እወታዊ ብምንባሩ ክሪስ ጸወታታት ሓባራዊ 
ሃብቲ መባልዕቱ ክትከውን ክኢላ ኣላ። 

ብጸወታ ክሪከት ልዑል ህቡብነትን 
ተቐባልነትን ኣብ ዘለዋ ሃገር ህንዲ፡ ጸወታ 
ኩዕሶ እግሪ ብዙሕ ኣቓልቦ ዘይወሃቦ ኢዩ። 
ህንድን ጸወታ ኩዕሶ እግርን ኣብ ዝጥቀሰሉ 
እዋን፡ እቶም ኣብ 1950 ብዘይ ጫማ 
ከምዝጻወቱ ዝኣደሙ ኣባላት ሃገራዊት 
ጋንታ ህንዲ ኢዮም ዝዝከሩ። ኣብዚ ግዜ’ዚ 
ግን ሓለፍቲ ስፖርት እታ ሃገር ጽልዋ ጸወታ 

ተጻዋታይ ኣርሰናል ነበር ሮበርት ፒረዝ 
ናብ ህንዲ?

ኩዕሶ እግሪ ኣብታ ሃገር ንምስፍሕፋሕ ሓድሽ 
ሊግ ንምጅማር ተዳልዮም ኣለዉ። ተሳተፍቲ 
ክለባት ከኣ ልክዕ ከምቲ ኣብ ካልኦት ሃገራት 
ዓለም ዝግበር ድማ ንስሙያት ዝኾኑን 
ካብ ጸወታታት ክለባት ኤውሮጳ ዝቦኸሩን 
ተጻወትቲ ናብቲ ሊግ ኣብ ምጽንባር ይርከባ 
ኣለዋ። ፈረንሳዊ ተጻዋታይ ክለብ ኣርሰናል 
ሮበርት ፒረዝ ድማ ሓደ ካብኣቶም ክኸውን 

በቒዑ ኣሎ። ብዘይካ’ዚ ተጻዋታይ ክለባት 
ሊቨርፑልን ባርሴሎናን ልዊስ ጋርሽያ ተሳታፊ 
ናይዚ ፈላሚ ሊግ ክኸውን ከሎ፡ ሽወደናዊ 
ፍረዲ ሉንበርግ ከኣ ከም ኣምባሳደር ናይቲ 
ውድድራት ኮይኑ ክዓዪ ኢዩ። እቲ ብሱፐር 
ሊግ ህንዲ ዝጽዋዕ ውድድር ኣብ መንጎ 
ሸሞንተ ክለባት ዝካየድ ኮይኑ ካብ ዝመጽእ 
ወርሒ ጥቕምቲ ክፍልም ኢዩ።

ሃቪየር ዛኔቲን ርያን ጊግስን ኣብ ጸወታ 
ኩዕሶ እግሪ ኤውሮጳ ዘለዎም ዝናን ኣበርክቶን 
ካብ ካልኦት መዛንኦም ጸብለል ዝበለ ኢዩ። 
ኣርጀንቲናዊ ዛኔቲ ንክለብ ኢንተርሚላን 
ተወላዲ ዌልስ ዝኾነ ጊግስ ድማ ንማንቸስተር 
ዩናይትድ ወኪሎም ክሳብ መበል 40 ዓመት 
ዕድሚኦም ተጻዊቶም። ኣዝዩ ብርክት ዝበለ 
ዓበይቲ ዓወታት ድማ ሓፊሶም። ኣብዚ 
እዋን’ዚ ክልቲኦም በሃራት ተጻወትቲ ካብ 
ጸወታ ኩዕሶ እግሪ ተፋንዮም ይርከቡ። ዝሓለፈ 
ሰሙን ድማ ዉልቃዊ ናይ ኢንተርነት ዕላል 
ኣካይዶም ነይሮም። ንገለ ካብቲ ዝርርብ 
እዞም ኣብነታውያንን ብሉጻትን ተጻወትቲ 
ንመልከት፥-
ጊግስ:- ከመይ ዛኔቲ፡ ንሃገራዊት ጋንታ 

ኣርጀንቲና ዝበዝሐ ጸወታ ዘካየደ ተጻዋታይ 
ከም ምዃንካ መጠን፡ ጋንታኻ ኣብ ፍጻመ 
ምብጽሓ ከመይ ይስመዓካ?
ዛኔቲ፥- ዘገርም ውጽኢት ኢዩ። ንስኻኸ 

ከመይ ረኺብካዮ? ኣብቲ ውድድር ዝሰሓባኻ 
በዓል መን ኢየን?
ጊግስ፦ እምብዛ ጽቡቕ። ከም ኮሎምቢያን 

ኮስታሪካን ኣብቲ ውድድር ህላውንተን 
ዘረጋገጻ ሃገራት ኢየን። እሞ ናብራ ካብ ኩዕሶ 
እግሪ ወጻኢ ከመይ ኣሎ?
ዛኔቲ፦ ምስ ስድራቤተይ ከሕልፎ ዝኽእል 

ሰፊሕ ዕድል ረኺበ ኣለኹ። ግን ጸወታ ኩዕሶ 
ኣዝየ ስለዝናፍቖ፡ ዕድል ኣብ ዝረኸብኩሉ 
ኣጋጣሚ እጻወት ኣለኹ። ንስኻኸ ከም 
ምክትል ኣሰልጣኒ?
ጊግስ፦ እቲ ልምምድ እኳ ብዙሕ 

ኣይሃርፎን ኢየ። ኮይኑ ግን እቲ ናይ ጸወታ 
ኩዕሶ እግሪ ሃዋሁ ወትሩ ኢዩ ደስ ዝብለኒ። 
ምክትል ፕረዚደንት ምዃንካ ከኣ ሰሚዐ። 
ከቢድ ሓላፍነት ኢዩ።
ዛኔቲ፦ ሓቅኻ ከቢድ ብድሆ ኢዩ። ኣብ 

ክለብ ኢንተር ሚላን ምጽንሐይ ግን ኣመና 
ዘሕጉሰኒ ኢዩ። 
ጊግስ ፦ ብዛዕባ ጸወታ ናይ ምቁራጽ 

ውሳነኻ እስከ ኣዕልለኒ። ኣዝዩ ከቢድ ምንባሩ 
እኳ ይርደኣኒ ኢዩ።

ዕላል ዛኔቲን ጊግስን

ዛኔቲ፦ ልክዕ። ግን ሓንቲ መዓልቲ ከምዘላ 
ፍሉጥ ኢዩ። ክሳብ ወዲ 40 ዓመት ክንጻወት 
ምኽኣልና ኣዚና ዕድለኛታት ኢና። ንምዃኑ 
ጊግስ ተጻዋታይ እንተዘይትኸውን ነይርካ ግን 
እዚ ኩሉ ዓመታት እንታይ ምገበርካ?
ጊግስ፦ ብዙሕ እዋን ተሓቲተ ነይረ። ብዘይ 

ጥርጥር ኣብ ስፖርታዊ ንጥፈታት ምሃለኹ። 

ምናልባት ተጻዋታይ ጎልፍ።
ዛኔቲ፦ ሰባት ብዙሕ ግዜ ኣዚኻ ትዝክራ 

ፍጻመ እንታይ ኢያ ኢሎም ይሓቱኒ ኢዮም። 
ንስኻ ኣለካ ዶ?
ጊግስ፦ ብዙሕ ኢዩ ዛኔቲ። ሓንቲ 

እንተተባሂሉ ግን ናይ 1999 ዓወት ኣብ 
ልዕሊ ባርሴሎና ኢያ። ንስኻኸ?
ዛኔቲ፦ ኣነ’ውን ብተመሳሳሊ ናይ 

ሻምፒዮንስ ሊግ ዓወት ምበልኩ። ኣብ 2010 
ምስ ብዙሓት ተጻወትቲ ተጻዊትካ ኢኻ። 
እቶም ዝያዳ ቀረብትኻ በዓል መን’ዮም?
ጊግስ፦ ሕጂ ኣብ ጸገም ኣእቲኻኒ ኪ ኪ 

ኪ ኪ። ኒኪ ባት፡ ቤክሃም፡ ስኮለስን ደቂ ነቪል 
ኣሕዋትን ኢዮም። ናይ ክልቲና ህልኽኸ 
ትዝክሮዶ ዛኔቲ?
ዛኔቲ፦ ከመይ ደኣ! ብርግጽ ክዛረብ ሓደ 

ካብቶም ኣንጻረይ ዝተጻወቱ ዝበለጹ ተጻወትቲ 
ኢኻ። ኣብ ኣመሪካ ክንራኸብ ኢና፡ ክንጻወት 
ዘይምኽኣልና ግን ዘሕዝን ኢዩ።

•	 ሊዮነል መሲ ምስ ወላዲኡ 
ናብ መንግስቲ ስጳኛ ኣታዊ ክኸውን 
ዝግብኦ ግብሪ ብዘይምኽፋሎም ተኸሲሶም 
ምንባሮም ይዝከር። ድሒሩ ድማ መሲ 
ኣብቲ ጉዳይ ዝኾነ ኣፍልጦ ከምዘይብሉን 
እቲ ክሲ ንኣቦኡ ጥራይ ከምዝምልከትን 
ብምግላጽ ንመሲ ናጻ ምግባሮም ይፍለጥ። 
እዚ ይኹን እምበር ቤትፍርዲ ከተማ 
ባርሴሎና እቲ ነገር ብዘይ ኣፍልጦ መሲ 
ክፍጸም ከምዘይክእል ብምጥራዕ እቲ ጉዳይ 
ዳግማይ ክረአ ብምጥላቡ፡ መሲ ደጊሙ 
ኣብ ቤትፍርዲ ክረአ ከምዝኽእል ይገለጽ 
ኣሎ።
•	 ፖርቱጋላዊ ክርስቲያኖ ሮናልዶ 

ናብቲ ብድምጻዊ ሊል ዋይን ዝውነን ሓድሽ 
ኩባንያ ምሕደራ ስፖርት ተጸንቢሩ። እዚ 
ብፍሉጥ ሙዚቀኛ ራፕ ዝውነን ኩባንያ 
ንብርክት ዝበሉ ካብ ሞያ ወጻኢ ዝኾኑ 
ንጥፈታት ስፖርታውያን ዝከታተልን 
ዘመሓድርን ትካል ኢዩ። ንሮናልዶ 
ድማ ኣብ ኣመሪካ ውሽጢ ጥራይ ንዘሎ 
ንጥፈታቱ ከመሓድረሉ ኢዩ። ሮናልዶ ሓደ 
ካብቶም ቀዳሞት ዝሃብተሙ ስፖርታውያን 
ዓለምና ምዃኑ ይፍለጥ።
•	 ኮሎምቢያውያን ስድራቤት 

ኦስፒና ኣብዚ ሰሙን እዚ ካብ ፈረንሳ 

እንታይ ከ ኣሎ ሓድሽ?

• ኤድንሰን ካቫኒ ምስታ ናብ ሆንግኮንግን 
ቻይናን ዑደት ትፍጽም ዘላ ክለቡ ፒኤስጂ 
ብዘይምጉዓዙ፡ ንመሸጣ ተቐሪቡ ምህላዉ 
ዝእምት ምዃኑ ጋዜጣታት እንግሊዝ ሓቢረን። 
ካቫኒ ብክለባት ማንቸስተር ዩናይትድ፡ ሪያል 
ማድሪድን፡ ማንቸስተር ሲቲን ከምዝጥመት 
ይንገር።
• ቱርካዊት ክለብ በሽኪታሽ ንብራዚላዊ 

ተጻዋታይ ክለብ ኤሲ ሚላን ሮቢኞ ንምውናን 
ናይ 4 ሚልዮን ዩሮ  ሕቶ ምቕራባ 
ተገሊጹ።
• ኣይስላንዳዊ ሰጉርሰን ናብታ ናይ ቅድም 

ጋንትኡ ስዋንሲ ሲቲ ተጸንቢሩ። ካብ ስዋንሲ 
ኣብ 2012 ናብ ቶተንሃም ዝገዓዘ ሰጉርሰን 
ኣብታ ለንደናዊት ክለብ ከምዘይማእምኦ 
ይፍለጥ።
• ሉቃስ ፖዶልስኪ ሳሚ ከዲራ ናብ 

ደሃይ ምስግጋር ተጻወትቲ 
ኣርሰናል ምስ ዝመጽእ ምስ ጀርመናውያን 
ኣዕሩኹ ኦዚል፡ መርተሳከርን ንሱ ባዕሉን ኣዝዩ 
ጽቡቕ ግዜ ከምዘሕልፍ ኣብሪሁ። መዓልቦ 
ከዲራ ዛጊት ብንጹር ዘይተፈልጠ ጉዳይ ኢዩ። 
እዚ ከምዚ ኢሉ እንከሎ ተኸላኻላይ ኣርሰናል 
ጀንኪንሰን ናብ ክለብ ሃልሲቲ ናይ ምኻድ 
ተኽእሎኡ ኣዝዩ ልዑል ምዃኑ ተገሊጹ።
• ባርሴሎና ንዳኒኤል ኣገር ናይ ሊቨርፑል 

ብ12 ሚልዮን ዩሮ ትሃድኖ ምህላዋ ክግለጽ 
ከሎ፡ ዌስትሃም ድማ ከም መተካእታ ተሃሪሙ 
ዘሎ ኣንዲ ካሮል ንሳሙኤል ኤቶ ከተፍርም 
ከምእትኽእል ይሕበር።
• ኣብዚ ናይ ምስግጋር ወቕቲ ዝበዝሑ 

ተጻወትታ ዘፋነወት ክለብ ሳውዛሃምፕተን 
ንኣጥቃዒኣ ኦስቫልዶ ናብ ኢንተር ሚላን 
ክተፋኑ ኣብ ምይይጥ ኣላ። ዛጊት እታ ጋንታ 
6 ተጻወትታ ኣፋንያ ኣላ።

ኣከታቲሎም ምውጽኦም ተገሊጹ። እዚ 
ዝኾነሉ ሓላው ልዳት ኮሎምቢያ ዳቪድ 
ኦስፒና ካብ ፈረንሳዊት ክለብ ኒስ ናብ 
ኣርሰናል ብምስግጋሩ ናብ ለንደን ክመጽእ 
ከሎ፡ ሓብቱ ዳንኤላ ኦስፒና ድማ ንብሉጽ 
ተጻዋታይ እታ ሃገር ሮድሪገዝ ተኸቲላ ካብ 
ፈረንሳዊት ከተማ ሞናኮ ናብ ማድሪድ 
ግዒዛ። እዚ ዝኾነሉ ኣጋጣሚ ድማ ዳንኤላ 
ኦስፒና በዓልቲ ቤቱ ንጄምስ ሮድሪገዝ 
ብምዃና ኢዩ። 
•	 ኣብ ውድድር ዋንጫ ዓለም 

ሓንቲ ደቂቕ ናይ ምጽዋት ዕድል 
ከይረኸበ፡ ዕዉት እቲ ውድድር ናይ 
ምዃን ክብሪ ዝረኸበ ኣባል’ታ ሃገራዊት 
ጋንታ ጎሮስክሩትዝ ንምስሊ ዋንጫ ዓለም 
ኣብ ሕቖኡ ከምእተወቀጠ ተሓቢሩ። እዚ 

ተጻዋታይ ክለብ ዶርትሙንድ ኣቐዲሙ 
ንዝተዓወተለን ዋናጩ ቡንድሊጋን 
ዋንጫ ጀርመንን እውን (ኣብ ስእሊ ረአ) 
ተወቒጡወን ኢዩ።
•	 ቅድሚ ክልተ ዓመት ኣብ ከተማ 
ሙኒክ ድሕሪ ዝተገብረ ናይ ፍጻመ ጸወታ 
ውድድድ ሻምፒዮንስ ሊግ ዘብቕዐ ኪዳን 
እንግሊዛዊት ክልበ ቸልስን ኣይቮርያዊ 
ኣጥቃዓይ ዲድየር ድሮግባን ተሓዲሱ 
ይርከብ። ኣብቲ ኣብ 2012 ዝተኻየደ 
ግጥም ኣንጻር ባየርሙኒክ፡ ንክለቡ ቸልሲ 
ዓወት ዘግዘመት መዐወቲት ፍጹም ቅላዕ 
(እቲ ግጥም ብመፍለዪ ፍጹም ቅላዕ ኢዩ 
ተፈጺሙ) ብምምዝጋብ ታሪኽ ሰኒዱ 
ኢዩ። ነዚ ዘኹርዕ ታሪኽ ፈጺሙ ካብ 

ቸልሲ ዝተፈለየ ድሮግባ ድሕሪ ናይ ክልተ 
ዓመት ጻንሖት ናይ ሓደ ዓመት ውዕል 
ብምኽታም ተጸንቢሩ ኣሎ። ልክዕ ከምቲ 
ፈለማ ኣብ 2004 ናብታ ጋንታ ክጽንበር 
ከሎ ዝተኸድኖ ድማ ሕጂ’ውን ደጊሙ 
ቁጽሪ 15 ማልያ ክለብ ቸልሲ ክወዲ ኢዩ። 
ንምምላስ ድሮግባ ናብ ቸልሲ ምስ ግዝያዊ 
ዕረፍቲ ዘተኣሳሰሮ ኣሰልጣኒ ጆዘ ሞሪኖ 
ከኣ “ድሮግባ ካብ ዕረፍቲ ዝተመልሰ ኣባል 
ክለብ ቸልሲ ኢዩ” ክብል ገሊጽዎ። እቲ 
ፖርቱጋላዊ፡ ድሮግባ ወላ’ውን ኣብታ ጋንታ 
ኣብ ዘይነበረለን ክልተ ዓመታት ወትሩ 
ተዘካሪ ምንባሩ ብምጥቃስ፡ እቲ ተጻዋታይ 
ናብ ቤቱ ከምዝተመልሰን በዚ ከኣ ዝኾነ 
ሓድሽ ኩነታት ከምዘይተፈጥረን ኣረዲኡ። 

ስፖርት
ኣትለት ግርማይ ገብረስላሰ ኣብ 

ኢጣልያ ተዓዊቱ

ኣትለት ዞባ ደቡብ ግርማይ ገብረማርያም፡ 
ዝሓለፈ ቀዳም 26/7/2014 ካስተልቦኖ 
ኣብ ዝተባህለት ኢጣልያዊት ከተማ ኣብ 
ዝተኻየደ ውድድር 11 ኪ/ሜ፡ ቀዳማይ 
ኮይኑ ተዓዊቱ። ኣብቲ 38 ዲ/ሴ መጠን 
ሙቐት ዝተመዝገበሉ ኩነታት ኣየር 

ናይ 2014/2015 ዓመተ ውድድር 
ፕሪመር ሊግ እንግሊዝ ዝመጽእ 16 ነሓሰ 
ብዝካየድ ግጥማት ክጅመር’ዩ። ኩለን 
ተሳተፍቲ ክለባት ናይ መወዳእታ ገጽ 
ምድላዋተን ኣብ ምጽፋፍ ይርከባ። ክሳብ 
ትማሊ ሰሉስ ኣብ ዝነበረ ግዜ፡ ኣብ መስርሕ 
ምስግጋር ተጻወትቲ ብምስታፍ ሓደስቲ 
ተጻወትቲ ለውጢ ጌረን ዘለዋ ጋንታታት 
ምስ እንርኢ፤ 
ማንቸስተር ሲቲ፦ ሻምፕዮን ዝሓለፈ 

ዓመት’ያ። ኣብ ናይ ሎሚ ዓመት ዕድጊ 

ተጻወትቲ ብዙሕ ክትነጥፍ ኣይትረአን። እዚ 
ዝኾነሉ ምኽንያት ብማሕበር ኩዕሶ እግሪ 
ኤውሮጳ፡ ብዝተጋነነ ወጻኢታት ተጻወትቲ 
ብምግዛኣ ዝተወሰነላ መቕጻዕቲ ኣብ 
ምፍጻም ስለ ትረከብ’ዩ። እዛ ጋንታ ንከም 
ያያ ቱረ ዝኣመሰሉ ተጻወትቲ ንዝቕጽል 
ዓመተ ስፖርት፡ ኣብ ሕቑፋ ከም ዝጸንሑ 
ኣብ ምግባር ከም ዝተዓወተት ይግለጽ። እዚ 
ድማ ኣብ ውህደት እታ ጋንታ ብእወታ ከም 
ዝረአ ዝተፈላለዩ ተንተንቲ ይሰማምዑ። 
ሊቨርፑል፦ እዛ ጋንታ ዝሓለፈ ዓመት ኣብ 

ፕሪመር ሊግ ካብ ግምት ብዙሓት ወጻኢ 
ከም ዝሰጎመት ይግለጽ። ኣብዚ እዋን’ዚ ቀንዲ 
ኣጥቀዓያ ዝነበረ ልዊስ ስዋረዝ ናብ ባርሰሎና 
ሸይጣቶ ኣላ። በዚ ድማ ኣብታ ጋንታ ናይ 
ኣጥቀዓይ ሃጓፍ ተፈጢሩ ይበሃል ኣሎ። እዚ 
ዝኾነሉ እታ ጋንታ ንዕኡ ብዝግባእ ዝትክእ 
ተጻዋታይ ክትሽምት ስለ ዘይተራእየት’ዩ። 
እዚ ይዂን እምበር ክሳብ ሕጂ ኣምጺኣቶም 
ዘላ ተጻወትቲ ኣብ ምክፋፋልን ምክልኻልን 

ንዝነበራ ጉድለታት ክሽፍኑ ከም ዝኸኣሉ 
ይሕበት።   
ቸልሲ፦ ዝሓለፈ ዓመት ውድድር ፕሪመር 

ሊግ ክዛዘም ክልተ ሰሙን ክሳብ ዝተርፎ፡ 
ኣብ መሪሕነት ዝነበረት’ያ። ኣብ መወዳእታ 
ጸወታ ብዝኸሰረቶ ነጥቢ  ሻምፕዮን ካብ 
ምዃን ተዓምቂጻ። ነዚ ንምፍዋስ ክሳብ ሕጂ 
ኣብ መስርሕ ምስግጋር ሰለስተ ተጻወትቲ 
ጸንቢራ ኣላ። ንኣጥቀዓይ ዲያጎ ኮስታን 
ተኸላኻላይ ፈሊፐ ልዊስን ካብ ኣትለቲኮ 
ማድሪድ፡ ንኣከፋፋሊን ኣጥቃዒን ፋብሬጋስ 
ካብ ባርሰሎና ኣፈሪማ። እዚ ኣስልጣኒ ሞሪኖ 
ኣብ ኣገባብ ኣሰላልፋ ለውጢ ክገብር ምዃኑ 
ዝእንፍት’ዩ። ዝሓለፈ ዓመት ሞሪኖ ንሜላ 
ኣሰላልፋ 4-2-3-1 እዩ ዝጥቀም ኔሩ። ነዚ 
ንምትግባር ዝመርጾም ዝነበረ ተጻወትቲ፤ 
ፒተር ቸክ ኣብ ቦታ ሓላው ልዳት፡ 
ኢቫኖቪች፡ ቴሪ፡ ካሂል፡ ኣዝፕሊኮይታ፡ ኣብ 
መስመር ምክልኻል፣ ራሚረስ ምስ ማቲች 
ወይ ድማ ላምፓርድ ድማ ኣብ ምክልኻልን 
ምክፍፋልን፣ ሃዛርድ ዊልያን ኦስካር ኣብ 
ምክፍፋል ምጥቃዕን፣ ካብ ኤቶን ቶረስን ሓደ 
ኣብ ምጥቃዕ። በዚ ተገይሩ ዘሎ ምቅይያር፡ 
እቲ ዝነበረ ሜላ ኣሰላልፋ ናብ 4-3-3 ክቕየር 

ምዃኑ ይትንተን። እቲ ምኽንያት ምምጻእ 
ፋብሬጋስ ናብታ ጋንታ ምዃኑ ይግለጽ። 
በዚ መሰረት ኣብ ዳሕረዋይ መስመር ፍሊፐ 
ልዊስ ኣብ ጸጋማይ መስመር ክስለፍ ከሎ፡ 
ኣዝፕሊኮይታ ናብ የማናይ ሸነኽ ክቕየር 
እዩ። ኣብ ማእከላይ ቦታ ምክልኻል ኣብ 
መንጎ ቴሪን ካሂልን ኢቫኖቪችን ሓያል 
ውድድር ክህሉ’ዩ። ኣብ ማእከል ክስለፉ 
ትጽቢት ዝግበረሎም  ሰለስተ ተጻወትቲ 
ድማ ፋብሪጋስ ዝማእከሉ፡ ራሚረዝን 
ማቲችን ብኽልተ ሸነኽ ምስ ፋብሪጋስ 
ክሰለፉ’ዮም። ኣብ ቅድሚት ዝስለፉ ሰለስተ 
ተጻወትቲ ድማ፡ ቀዳማይ ኣጥቀዓይ ኮስታ 
ክኸውን ከሎ፡ ሃዛርድ፡ ዊልያን፡ ኦስካር ድማ 
ነተን ክልተ ቦታ ክወዳደሩለን ምዃኖም 
ይግለጽ። ሞሪኖ በዚ ኣሰላላልፋ ኣብ ዓመተ 
2004-2006 ኣብ ቀዳማይ ዘመኑ፡ ኣብ 
ቸልሲ ተዓዋቲ ውድድር ፕሪመር ሊግ 
ኮይኑ ምንባሩ ይፍለጥ። 
ኣርሰናል፦ ካብ ዝሓለፈ ዓመት ብዝተፈልየ 

መልክዕ፡ ኣሰልጣኒ ኣርሰን ቨንገር፡ ኣብ 
ምስግጋር ተጻወትቲ ኣቐዲሙ ክነጥፍ’ዩ 
ተራእዩ። ከም ውጽኢቱ ድማ ንሳንቸዝ 
ካብ ባርሰሎና ንኮሎምብያዊ ሓላው ልዳት 
ኢስፕኖዛን ኣፈሪሙ ኣሎ።  እታ ጋንታ 
ነዚ ዓመተ ስፖርት እትገብሮ ዘላ ምቅርራብ 
ድማ ዝለዓለ ምዃኑ ይግለጽ ኣሎ።    

ክለባት ላሊጋ ስጳኛ፡ ዓመታዊ ውድድረን ንምጅማር ኣብ ዝቀራረባሉ ዘለዋ 
እዋን፡ ዓበይቲ ክለባት ሪያል ማድሪድን ባርሰሎናን ገዚፍ ወጻኢታት ብምስላዕ 
ተጻወትቲ ኣብ ምሽማት’የን ጸኒሐን። 

ኣትለቲኮ ማድሪድ፦ ካብ ግምትን ትጽቢትን ተዓዘብቲን ተንተንቲን ወጻኢ፡  
ሻምፕዮን ላሊጋ ዝሓለፈ ዓመት’ያ። ንኮኾብ ኣጥቀዓያ ኮስታ ናብ ቸልሲ 
ኣፋንያ ካብ ባየርሙኒኽ ንማንዙጊች ኣፈሪማቶ ኣላ። ንተኻላኻልይ ፍሊፐ 
ልዊስ ምስዳዳ ግን ከም ዓቢ ድኽመት ተቖጺሩላ ኣሎ። ኣብዚ ተሪፉ ዘሎ ናይ 
ምስጋጋር ወቕቲ ለውጢ እንተዘይኣካይዳ ክብራ ንምክልኻል ከም እትጽገም 
ዝገልጹ ተንተንቲ ብርክት ዝበሉ’ዮም።  

ርያል ማድሪድ፦ እዛ ጋንታ ተዓዋቲት ሻምፕዮንስ ሊግ ዝሓለፈ ዓመት’ያ። 
ሎሚ ዓመት ክልተ ወሰንቲ ተጻወትቲ ብምግዛእ ነቲ ዝነበራ ሓይሊ ደሪዓቶ 

ኣላ። ቶም ክሩዝ ካብ ባየር ሙኒኽ 
ጀምስ ሮድሪገዝ ካብ ሞናኮ ብምግዛኣ 
ናይ ምጥቃዕ ሓይላ ክሕይል ከም 
ዝኽእል ይግምገም። ብተወሳኺ 
ንሰልጣኒኣ ኣንችሎቲ ኣብ መዝነቱ 
ክቕጽል ብምግባራ ርጉእነት ዘለዎ 
ጉዕዞ ከም ዝጽበያ ተንተንቲ ይገልጹ።

ባርሴሎና፦ ኣብ ዝሓለፉ ዓመታት 
ኣብ ኣሰልጠንቲ ለውጢ ክትገብር’ያ ጸኒሓ። ኣብ ተጻወትቲ ብፍላይ ንስዋረዝ 
ምምጻኣ ኣብ መስመር ምጥቃዕ ዓቢ ሓይሊ ምዃኑ ይግለጽ።  ከም ተወሳኺ 
ንራኪቲች ብምፍራማ ተወሳኺ ድርዒ ክኾና’ዩ። እታ ጋንታ ኣብዚ ዝመጽእ 
ናይ ውድድር ወቕቲ ከመይ ከም እትመስል ንምግምጋም እተካይዶም 
ቀዳሞት ግጥማት ምዕዛብ ኣገዳሲ ምዃኑ ተንተንቲ ይሕብሩ። ናይዚ ምኽንያት 

ከም ዛቪ፡ ፑዮል፡ ቫልደዝ፡ ዝኣመሰሉ 
ሕመረት ዓወት’ታ ጋንታ ዝነበሩ ኣብ 
ዘየለውሉ እዋን ኣቐዲምካ ምግምጋም 
ከም ዘይከኣል ይጠቕሱ። 

ላሊጋ 

ፕሪመር ሊግ

ከተማ ካስተልቦኖ ሓያል ተወዳዳርነት 
ኣከም ዝተራእየ ተገሊጹ። ከም ውሩይ 
ኬንያዊ ኤሉድ ኪፕቾግ ዝኣመሰሉ 
ፍሉጣት ኣትለታት ዝተሳተፍዎ ውድድር፡ 
ኣትለት ግርማይ ንዝተመደበሉ ርሕቀት 
30 ደቒቕን 31 ካልኢትን ብዝኾነ ግዜ 

ብምእታው’ዩ ተዓዋቲ ኮይኑ። ኣትለት 
ግርማይ ኣባል ናይታ ኣብ ደንማርክ ኣብ 
ዝተኻየደ ሻምፕዮን ዓለም ዝተሳተፈትን 
ተዓዊታ ዝተመልሰትን  ሃገራዊት ጋንታ 
ኤርትራ ምንባሩ ይፍለጥ።    

ተስፋኣለም ገብረዮሃንስ (ኲባ)

ብርሃነ ምሕረትኣብ

ባይቶ ጸጥታ ውድብ ሕቡራት 
ሃገራት፡ ኣብ ደቡብ ሱዳን ተኸሲቱ ዘሎ 
ቅልውላውል መግቢ ካብ ዓለም እቲ 
ዝኽፈአ ምዃኑ ኣፍሊጡ። 
እቲ ውድብ ነቲ ኣብ ዝኸፍአ ደረጃ 

ከምዝርከብ ዝገለጾ ኩነታት ሕጽረት 
መግቢ ደቡብ ሱዳን ንምቅላል ለገስቲ 
ዝበሃላ ሃገራት ህጹጽ ግብረ-መልሲ ክወስዳ 
ጸዊዑ። 
እተን ለገስቲ ምዃነን ዝገልጻ ሃብታማት 

ሃገራት ንሕጽረት መግቢ ደቡብ ሱዳን 
ንምውጋድ ናይ 618 ሚልዮን ዶላር 
ሓገዝ ክገብራ ምዃነን’የን ቃል ኣትየን። 
እንተኾነ ነቲ ዝተመባጽዐኦ መጠን ሓገዝ 
ክውፍያ ይትረፍ ሒደት ክፋሉ’ውን 
ገና ናብ ተጸበይቲ ረድኤት ክበጽሕ 
ከምዘይከኣለ ምንጭታት ደቡብ ሱዳን 
ዝገልጹ።
ኣብ ህጻናት ኣተኲሩ ዝሰርሕ ትካል 

ውድብ ሕቡራት ሃገራት ብወገኑ፡ ኣብ 

“ቅልውላው መግቢ ደቡብ ሱዳን ካብ ዓለም 
ዝኸፍአ’ዩ” ውድብ ሕቡራት ሃገራት

ደቡብ ሱዳን ህጹጽ ናይ መግቢ ረድኤት 
እንተዘይተጌሩ ኣብ ቀረባ እዋን 50 ሽሕ 
ቈልዑ ብጥምየት ክቕዘፉ ከምዝኽእሉ 
ኣጠንቂቑ። 
ኣብ መንጎ መንግስትን ዕጡቓት 

ተቓወምትን ደቡብ ሱዳን ብዝተወለዐ 
ኲናት ልዕሊ ሓደ ሚልዮን ዜጋታት’ታ 
ሃገር ካብ መነባብሮኦም ከምዝተመዛበሉ’ዩ 
ጸብጻብ ውድብ ሕቡራት ሃገራት 
ዝጠቅስ። ዝበዝሑ ሓረስታቶ’ታ ሃገር 

ሩስያ ነቲ ኣብ እዋን ዝሑል ኲናት 
ዝተኸተመ ስምምዕ ጸረ-ፈተነ ኑክሌሳዊ 
ሚሳይል ከምዝጠሓሰት ፕረዚደንት 
ኣመሪካ ባራክ ኦባማ ከሲሱ።
እቲ ኣብ 1987 ኣብ መንጎ ኣመሪካን 

ሩስያን ዝተኸተመ ክልተኣዊ ስምምዕ፡ 
ኑክሌሳዊ ቦምብ ክስከም ዝኽእል ክሩስ 
ሚሳይል ኣብ ግብሪ ከይፍተን ዝኽልክል’ዩ። 
ሩስያ ድማ ነዚ ብምጥሓስ ኣብ ዝሓለፈ 
መዓልታት ፈተነ ከምዘካየደት’ያ ብኣመሪካ 
ትኽሰስ ዘላ።
ፕረዚደንት ኣመሪካ ባራክ ኦባማ 

ብዛዕባ’ቲ ተፈጺሙ ዝበሎ ምጥሓስ 
ስምምዕ ተቓውሞኡ ንምግላጽ፡ ናብ 
ፕረዚደንት ሩስያ ቭላድሚር ፑቲን 
ወግዓዊ ደብዳበ ከምዝለኣኸ ኣፍሊጡ።
ኣመሪካ፡ እቲ ፈተነ መኣስን ኣበይን 

ከምዝተኻየደ ኣየነጸረትን። ይኹን’ምበር 
ሓደ ላዕለዋይ በዓል ስልጣን ክፍሊ 
ጉዳያት ወጻኢ ኣመሪካ፡ እቲ ስምምዓት 
ዝጥሕስ ፈተነ ብሩስያ ከምዝተኻየደ 
ብምግላጽ፡ “ከቢድ ሳዕቤናት ክህልዎ’ዩ” 
ብምባል ኣጠንቂቑ።

“ሩስያ ስምምዕ ጸረ-ፈተነ 
ኑክሌሳዊ ሚሳይል ጥሒሳ” 

ኦባማ

ሩስያ ብዛዕባ’ቲ ብኣመሪካ ዝቐርበላ ዘሎ 
ክሲ ዛጊት ዝኾነ መልሲ ኣይሃበትን ዘላ።
ኒውዮርክ ታይምስ፡ ሩስያ ካብ 2008 

ኣትሒዛ ፈተነ ማእከላይ ርሕቀት ክሩስ 
ሚሳይል ክተካይድ ምጽንሓ ትጠቅስ። 
እንተኾነ ኣመሪካ ወግዓዊ ክሲ ኣቕሪባ 
ከምዘይትፈልጥን ኣብዚ እዋን’ዚ ንፈለማ 
እዋን ወግዓዊ ክሲ ተስምዕ ምህላዋን 
ጸብጻብ’ታ ጋዜጣ የመልክት። 
ድሕሪ ዝሑል ኲናት ብተዛማዲ 

ድሓን ዝምድና መስሪተን ዝጸንሓ 
ኣመሪካን ሩስያን ኣብዚ ግዜ’ዚ ብጉዳይ 
ዩክሬን ዝተላዕለ ኣብ ምፍጣጥ ከምዝርከባ 
ማዕከናት ዜና ይሕብራ።

ብሰንኪ ኲናት ንቡር ንጥፈታት ማሕረስ 
ከሰላስሉ ብዘይምኽኣሎም ድማ እታ ሃገር 
ሓደጋ ጥምየት ኣንጸላልዩዋ ምህላዉ እቲ 
ጸብጻብ የመልክት።
ኣብ 2011 ካብ ሱዳን ተፈልያ ናይ 

ገዛእ ርእሳ ናጻ ሃገር ኣቚማ እትርከብ 
ደቡብ ሱዳን፡ ብሰንኪ ተላዒሉ ዘሎ 
ኲናት ሓድሕድ ቁጠባኣ ከምዘንቈልቈለን 
እታ ሃገር ናብ ምብትታን ገጻ ተምርሕ 
ምህላዋን ተንተንቲ የረድኡ።

ኢጣልያ ጉጅለ ክኢላታት መጥፋእቲ 
ሓዊ ናብ ሊብያ ከምእትልእኽ ሓቢራ። 
ብመሰረት ሓበሬታ ቢቢሲ፡ እቶም ዝለኣኹ 
ክኢላታት ነቲ ኣብ ከተማ ትሪፖሊ 
ዝቃጸል ዘሎ መኽዘን ነዳዲ ኣብ ምጥፋእ 
ክጽዕሩ’ዮም።
መንግስቲ ሊብያ፡ እቲ ዓቢ ቁጠባውን 

ኣከባብያውን ዕንወት ኣስዒቡ ዘሎ ባርዕ 
መኽዘን ነዳዲ ብደብዳብ ከቢድ ብረት 
ተቓወምቲ ወገናት ዝሰዓበ ምዃኑን ኣብዚ 
እዋን’ዚ ካብ ቁጽጽር ወጻኢ ይቃጸል 
ምህላዉን ኣፍሊጡ። ነቲ ባርዕ ናይ 
ምጥፋሕ ክእለት ከምዘይብሉ ብምምልካት 
ድማ ወጻእተኛታት ክኢላታት ናብታ ሃገር 
ክለኣኹ ተማሕጺኑ።
እስላማውያን ዕጡቓት ሊብያ 

ንመዓርፎ ነፈርቲ ትሪፖሊ ካብ ኢድ 
ጉጅለ ሚሊሻታት ንምምንዛዕ ብዝወልዕዎ 
ኲናት ህይወት 10ታት ሰባት ከምዝጠፍአ 
ተፈሊጡ’ሎ። መዓርፎ ነፈርቲ ከተማ 
ትሪፖሊ ኣብ ትሕቲ’ቶም ዕጡቓት ናይ 
ምውዳቕ ሓደጋ ከምዘንጸላለዋ ድማ 
መንግስቲ’ታ ሃገር ገሊጹ። 

 ኢጣልያ ናብ ሊብያ ክኢላታት መጥፋእቲ 
ሓዊ ትልእኽ
ኣብታ ርእሰ ከተማ ዝካየድ ዘሎ ኲናት 

ገና ይቕጽል ከምዘሎ ዝገልጹ ወከልቲ 
ማዕከናት ዜና፡ ኣብ ጎደናታታ ንቡር 
ምንቅስቓስ ኣቋሪጹ ምህላዉ ኣረዲኦም።
ዝሓለፈ ሰሙን ክልተ ተቓወምቲ ወገናት 

ንኣህጉራዊ መዓርፎ ነፈርቲ ትሪፖሊ 
ንምቁጽጻር ኣብ ዘካየድዎ ሓድሕዳዊ 
ኲናት ብውሕዱ 100 ሰባት ከምዝተቐትሉ 
ካብታ ከተማ ዝተፈነወ ዜና ሓቢሩ።
ኣብ ወሰናስን ትሪፖሊ ዝተላዕለ ኲናት 

እናስፋሕፍሐ ኣብ ዝመጸሉ ዘሎ እዋን፡ 
ሰራሕተኛታት ኤምባሲ ኣመሪካ፡ ፈረንሳን 

ውድብ ሕቡራት ሃገራትን ካብ ሊብያ 
ጠቕሊሎም ከምዝወጹ ተሓቢሩ።
ብዘይካ’ዚ ትማሊ (ሰሉስ) ኣብ ከተማ 

በንቓዚ ብርቱዕ ኲናት ከምዝተወለዐ 
ምንጭታት ዜና ሓቢሮም።
ኣብታ ሃገር ተወሊዑ ዘሎ ኲናት፡ ካብ 

2011 ጀሚሩ ክሳብ ሎሚ እቲ ዝሓየለ 
ምዃኑ’ዮም ጸብጻባት ዘመልክቱ።
ኣብ ሊብያ እናሓየሉ ዝመጹ ዘለዉ 

እስላማውያን ዕጡቓት ኣንጻር ዝተፈለለያ 
ጉጅለታት ሚሊሻ ተሪር መጥቃዕቲ 
ይፍንዉ ምህላዎም’ዩ ዝግለጽ።

መራሕቲ ኤውሮጳዊ ሕብረት ኣብ 
ልዕሊ ሩስያ ሓድሽ እገዳ ክትግበር 
ከምዝተሰማምዑ ቢቢሲ ሓቢሩ። እቲ 
ሓድሽ እገዳ ኣብ ልዕሊ ክፍልታት 
ምክልኻል፡ ጸዓትን ፋይናንስን’ታ ሃገር 
ክኸውን ከምዘለዎ’ዮም እቶም መራሕቲ 
ኣፍሊጦም። 
ክልተ ላዕለዎት ሰበስልጣን ሩስያ 

ብፍሉይ ናይ ምንቅስቓስ እገዳ ክውሰነሎም 
ምዃኑ’ውን ኤውሮጳዊ ሕብረት 
ኣፍሊጡ። ኤውሮጳዊ ሕብረት ኣብ ጎኒ 
ኣመሪካ ብምዃን ኣንጻራ ዝእውጆ ዘሎ 
እገዳ ዝኸፍአ ሳዕቤን ከምዝህልዎ ሩስያ 
ተጠንቅቕ። 
ሩስያ ብሻምብቆታት ኣቢላ ናብ ሃገራት 

ኤውሮጳ እትልእኮ ነዳዲ ደው ምስእተብሎ 
ኣብተን ሃገራት ቅልውላው ክስዕብ 
ከምዝኽእል’ዮም ክኢላታት ዘረድኡ። 
ብኻልእ ወገን፡ ኣብ መንጎ ሰራዊት 

ዩክሬንን ዕጡቓት ሚሊሻታትን ሓያል 
ኲናት ከምዝተወለዐ ይግለጽ ኣሎ። 
ብሰንኪ’ቲ ኣብ ምብራቓዊ ከባቢታት 
ዩክሬን ተወሊዑ ዘሎ ግጭት፡ ንሓደጋ 
ነፋሪት ኤም.ኤች 17 ንምምርማር ናብቲ 
ከባቢ ዝተበገሰ ኣህጉራዊ ጉጅለ ጉዕዞኡ 
ደው ከብል ተገዲዱ። 
298 ሰባት ጽዒና ብምብራቓዊ 

ዩክሬን ትበርር ዝነበረት ነፋሪት ማሊዥያ 
ብሚሳይል ተሃሪማ ከምዝወደቐት’ዮም 
ዝተፈላለዩ ወገናት ዝገልጹ። ኣመሪካ ናብ 
ሩስያ ዘነጻጸረ ክስታት ክተስምዕ እንከላ፡ 
ሩስያ ግን ብትሪ ትነጽጎ። 

*** 
መራሒ ኢራን ኣያቶላ ሳዒድ ዓሊ 

ኻመናኢ፡ እስራኤል ኣብ ወሸመጥ ቓዛ 

“ጃምላዊ ህልቂት ትፍጽም ኣላ” ኢሉ። 
እስራኤል ኣብ ልዕሊ ፍልስጤማውያን 
እትፍጽሞ ዘላ ደብዳብ ነፈርትን ከቢድ 
ብረትን ኣብ ልዕሊ ሰለማውያን ሰባት 
ከቢድ ጉድኣት ኣብ ዘውርደሉ ዘሎ እዋን፡ 
ኣያቶላ ኻመናኢ እቲ ግፍዒ ካብ ጃምላዊ 
ህልቂት ተፈልዩ ዘይረአን ኣብ ታሪኽ 
ጸሊም ኣሰር ዝገድፍን ምዃኑ ገሊጹ። ሰበ-
ስልጣን እስራኤልን ደገፍቶምን ብጃምላዊ 
ህልቂት ተሓተትቲ ከምዝኾኑ ብምግላጽ 
ድማ ንመጥቃዕቲ እስራኤል ኣብ ልዕሊ 
ቓዛ ኮኒኑ። 
እስራኤል ብ8 ሓምለ ኣብ ልዕሊ 

ወሽመጥ ቓዛ ደብዳብ ነፈርቲ ካብ 
እትጅምር ዝበዝሑ ሰለማውያን ሰባት 
ዝኾኑ ልዕሊ 1300 ፍልስጤማውያን 
ከምዝተቐትሉ ምንጭታት’ቲ ከባቢ 
ሓቢሮም።

*** 
ናይጀርያ ብሰንኪ ስግኣት ምስፍሕፋሕ 

ኢቦላ ኣብ ሌጎስ ዝርከብ ሆስፒታል ክዕጾ 
ወሲና። ኣብቲ ሆስፒታል ተዓቚቡ ዝነበረ 
ብቫይረስ ኢቦላ ዝተለኽፈ ላይበርያዊ 
ድሕሪ ምሟቱ፡ ሰብ መዚ ጥዕና’ታ ሃገር 
እቲ ሆስፒታል ንዘይተወሰነ እዋን ክዕጾ 
ምውሳኖም ፕረስ ቲቪ ሓቢሩ። 
ኣብ ምዕራብ ኣፍሪቃ ለበዳ ቫይረስ 

ኢቦላ እናስፋሕፈሐ ይመጽእ ከምዘሎ 
ይግለጽ። ዝሓለፈ ቅንያት ኣብ ላይበርያ 
ሰራሕተኛታት ትካላት ረድኤት 
ዝነበሩ ክልተ ኣመሪካውያን በቲ 
ሕማም ከምዝተለኽፉ ምንጭታት ዜና 
ሓቢሮም። 
ላበርያ ንምስፍሕፋሕ ናይቲ ቫይረስ 

ንምግታእ ዶባታ ክትዓጹ ክትግደድ 
እንከላ፡ መገዲ ኣየር ናይጀርያ ድማ 
ናብ ላይበርያን ሰራልዮንን ዝገብሮ ጉዕዞ 
ንግዚኡ ኣቛሪጹ ምህላዉ ተሓቢሩ።

ዜና ብሓጺሩ


